
Roma Papası Fransiskin 
ölümü yalnız katolik 
kilsəsi deyil, bütün dünya 
üçün ciddi itki kimi 
qarşılanıb. O, Ukrayna 
müharibəsindən tutmuş, 
Ermənistan-Azərbaycan 
münaqişəsinə kimi 
bütün qlobal məsələlərə 
münasibəti ilə seçilib.  
Ən əsası, katolik 
kilsəsində inqilabi 
islahatlar aparması ilə 
yadda qalıb. 

Avropa İttifaqının xarici 
işlər və təhlükəsizlik 
siyasəti üzrə ali 
nümayəndəsi, Avropa 
Komissiyasının vitse-
prezidenti Kaya Kallas 
Bakıda məhsuldar 
müzakirələr aparıb.  
O, Aİ-nin Azərbaycanla 
əlaqələri yüksək 
dəyərləndirdiyini və 
bu münasibətləri daha 
da inkişaf etdirməkdə 
maraqlı olduğunu deyib.

Ziyafət məclislərində 
zəhərlənmədən 
qorunmaq üçün yay 
aylarında mayonezli və 
ağır salatlardan uzaq 
durmalı, təzə bişmiş 
və süfrəyə bişən kimi 
təqdim olunan yemək 
seçimi etməli, az yağlı 
və daha yüngül qidalara 
üstünlük verilməlidir. 
Rəngli və qazlı içkilər 
əvəzinə, təbii içkilər və 
ya adi su seçilməlidir. 

Ötən ildən Azərbaycanda 
da utilizasiya prosesinə 
start verilib. Bəs, 
görəsən, ölkəmizdə 
nəqliyyat vasitələrinin 
utilizasiya prosesi necə 
gedir? Vətəndaşların 
prosesə marağı varmı? 
İndiyədək nə qədər 
nəqliyyat vasitəsi 
utilizasiya edilib? Bu 
məqsədlə ödənilən 
vəsaitin həcmi nə qədər 
olub?

Dünyaca məşhur Balidə 
düyü terrasları əsas 
turizm marşrutudur. 
Bu sahələr minlərlə 
hektar ərazini əhatə 
edir, bəzilərinin isə iki 
min ildən çox yaşı var. 
Düyü indoneziyalılar 
üçün yeməkdən daha 
üstündür.
Adaya səyahət edən 
turistlər üçün düyü 
terraslarına maraqlı 
turlar təşkil edilir. 

Avropada futbol 
mövsümü sona çatmaq 
üzrədir. Son illərdə belə 
bir fikir formalaşıb ki, 
futbol daha çox kollektiv 
oyundur, əsasən taktika, 
mübarizə ön plandadır. 
Əksər mütəxəssislər 
hesab edirlər ki, bu da 
fərdi performansları get-
gedə arxa plana keçirir. 
Lakin futbolu bunsuz 
təsəvvür etmək də 
mümkün deyil.

KILSƏNI 
DƏYIŞƏN  
RUHANI LIDER

DÜNYANIN XÜSUSI MARAQ VƏ DIQQƏTLƏ IZLƏDIYI SƏFƏR

SƏHİFƏ 3-də

Dahi sənətkar haqqında qiymətli xatirələrPrezident İlham Əliyevin Çin Xalq 
Respublikasına dövlət səfəri mühüm 
məqamlarla yadda qaldı. Bu səfərin 
detalları istər dünya mediasında, 
istərsə də müxtəlif beynəlxalq beyin 
mərkəzləri tərəfindən xüsusi maraq 
və diqqətlə izlənildi. Azərbaycan 
bütün dünyaya bir daha Şərqlə 
Qərb arasında mühüm körpü və 
əlaqələndirici mərkəz olduğunu 
göstərmiş oldu. 

Pekin və Bakı arasında strateji 
tərəfdaşlığın genişləndirilməsi 
təşəbbüsləri Azərbaycanın 
beynəlxalq aləmin əsas oyunçuları 
ilə bərabərhüquqlu əməkdaşlıq 
qurmaq siyasətinin təzahürüdür. 
Azərbaycan-Çin əməkdaşlığının 
mövcud konturları bir daha onu 
göstərir ki, bu təşəbbüslər əslində 
heç bir dövlətə qarşı yönəlməyib.

ŞƏRQLƏ QƏRBI BIRLƏŞDIRƏN KÖRPÜ

HEÇ KIMƏ QARŞI YÖNƏLMƏYƏN PLANLAR

Orta Dəhlizin genişləndirilməsi həm Pekin, həm də bu layihə üzərində 
yerləşən digər dövlətlər üçün həyati əhəmiyyət daşıyır. Orta Dəhlizin 

ən önəmli bəndi isə hər zaman vurğulandığı kimi Azərbaycandır. 

DÜNYA VƏTƏNDAŞI 
OLMAQ iSTƏYƏN 

MAESTRONUN OCAĞI
Leopold və Mstislav 
Rostropoviçlərin ev-muzeyi 
elə görkəmli musiqiçilərin 
adını daşıyan küçədə 
- Leopold və Mstislav 
Rostoropoviçlər küçəsi 
19-da yerləşir. 
Mstislav Rostropo-
viçin xatirə 
günü - 27 
aprel 
ərəfəsində 
ev-muzeyini 
ziyarət etdik.

Ev-muzeyin ekspozisiyası 
M.Rostropoviçin 
uşaqlıq, gənclik illərini 
əks etdirən nadir 
materiallarla zəngindir. 
Maestronun Bakıda 
anadan olmasını təs-

diqləyən 
doğum 
haqqında 

şəhadət-
naməsi 

muzeydə 

Prezident 
Müqəddəs Məryəm 
Ana kilsəsində olub

“Muğam” Televiziya 
Müsabiqəsi 
başlayır

Azərbaycan Respublikasının 
Prezidenti İlham Əliyev və birinci 
xanım Mehriban Əliyeva aprelin 
25-də Bakıdakı Müqəddəs Məryəm 
Ana kilsəsində olub, Roma Papası 
Fransiskin vəfatı ilə əlaqədar 
başsağlığı veriblər.

Dövlət başçısını və birinci xanımı 
Azərbaycanda Katolik Kilsəsinin 
apostol prefekti, yepiskop Vladimir 
Fekete qarşılayıb.

Azərbaycan Prezidenti və 
birinci xanım matəm kitabına ürək 
sözlərini yazıblar.

Heydər Əliyev Fondunun dəstəyi 
ilə IX “Muğam” Televiziya Müsabiqəsi 
başlayır. Mədəniyyət Nazirliyinin 
və Azərbaycan Televiziyasının 
təşkilatçılığı ilə keçiriləcək 
müsabiqənin hazırda seçim turları 
keçirilir.

Aprelin 30-dək davam edəcək 
seçim turlarında münsiflər heyəti 
respublikanın bütün bölgələrindən 
müsabiqəyə sənəd təqdim edən 
iştirakçılar sırasından 20 nəfər gənc və 
10 nəfər yeniyetməni seçəcək.

Münsiflər heyətinin üzvləri 
arasında Xalq artistləri Arif Babayev, 
Mələkxanım Əyyubova, Mənsum 
İbrahimov, Nəzakət Teymurova, 
Səkinə İsmayılova, Sərdar Fərəcov, 
Vamiq Məmmədəliyev, Əməkdar 
mədəniyyət işçisi İlqar Fəhmi təmsil 
olunurlar.

Mayın 13-də start götürəcək IX 
“Muğam” Televiziya Müsabiqəsində 
yaşı 8-dən 30-a qədər olan yeniyetmə 
və gənclər iştirak edəcək. Yaşı 14-dən 
17-yə qədər oğlanlar səs dəyişikliyi 
dövründə olmaları səbəbindən 
müsabiqəyə buraxılmır. Müsabiqədə 
iki yaş aralığında: 8-16 yaşında 
yeniyetmələr və 16-30 yaşında gənclər 
yarışacaqlar.

Müsabiqə iştirakçıları klassik 
və müasir Azərbaycan şairlərinin 
qəzəllərini muğam şöbələri üzrə 
təqdim edəcək, həmçinin xalq 
mahnıları, təsniflər və zərb-
muğamları ifa edəcəklər. Avqust 
ayının sonunda isə IX “Muğam” 
Televiziya Müsabiqəsinin final 
konsertinin keçirilməsi və qaliblərin 
mükafatlandırılması nəzərdə tutulub.

Avropa İttifaqının xarici işlər və təhlükəsizlik siyasəti üzrə ali nümayəndəsi, 
Avropa Komissiyasının vitse-prezidenti Kaya Kallas Bakıda məhsuldar müzakirələr 

aparıb. O, Avropa İttifaqının Azərbaycanla əlaqələri yüksək dəyərləndirdiyini və 
bu münasibətləri daha da inkişaf etdirməkdə maraqlı olduğunu qeyd edib.

P rezident İlham Əliyev 
aprelin 25-də Avropa 
İttifaqının xarici işlər 

və təhlükəsizlik siyasəti üzrə 
ali nümayəndəsi, Avropa 
Komissiyasının vitse-prezidenti 
Kaya Kallası qəbul edib.

AVROPA ÜÇÜN ETIBARLI 
TƏRƏFDAŞ

Kaya Kallas Avropa 
İttifaqının Azərbaycanla 
əlaqələri yüksək 
dəyərləndirdiyini və bu 
münasibətləri daha da inkişaf 
etdirməkdə maraqlı olduğunu 
qeyd edib.

Avropa İttifaqı ilə 
Azərbaycan arasında enerji 
sahəsində çox uğurlu və 
səmərəli əməkdaşlığın 
olduğunu vurğulayan qonaq 
ölkəmizin Avropanın enerji 
təhlükəsizliyinin təmin 
olunmasında etibarlı tərəfdaş 
rolunda çıxış etdiyini deyib.

O, nəqliyyat bağlantıları 
mövzusuna toxunaraq, bu 
xüsusda da çox mühüm 
regional bir dövlət olan və 
vacib geosiyasi məkanda 
yerləşən Azərbaycanın rolunun 
əhəmiyyətini vurğulayıb.

CƏNUB QAZ DƏHLIZININ 
ƏHƏMIYYƏTI VURĞULANIB

Prezident İlham Əliyev 
Azərbaycanın Avropa 
İttifaqının etibarlı tərəfdaşı 
olduğunu deyib, Cənub Qaz 
Dəhlizinin 4 ildir fəaliyyət 
göstərərək Avropanın 
qaz təchizatında oynadığı 
əhəmiyyətli rola toxunub.

Dövlət başçısı vurğulayıb ki, 
Azərbaycan artıq Avropanın 
10 ölkəsini, o cümlədən 
Avropa İttifaqının 8 üzvünü 

qazla təchiz edir. Prezident 
İlham Əliyev qeyd edib ki, 
Azərbaycan qaz təchizatının 
coğrafi əhatəsinə görə Avropa 
məkanını qazla təmin edən ilk 
ölkələrdən biridir.

BƏRPAOLUNAN ENERJI 
SAHƏSINDƏ ƏMƏKDAŞLIQ 
ÜÇÜN BÖYÜK IMKANLAR

Cənub Qaz Dəhlizi 
Məşvərət Şurası çərçivəsində 
Azərbaycanla Avropa İttifaqı 
arasında uğurlu və səmərəli 
dialoqun mövcud olduğunu 
deyən dövlətimizin başçısı 
bərpaolunan enerji sahəsində 
də əməkdaşlıq üçün böyük 
imkanların olduğunu bildirib. 
Prezident İlham Əliyev 
bu xüsusda qeyd edib ki, 
ölkəmiz Xəzərin Azərbaycan 
sektorunda zəngin külək enerji 
resurslarına malikdir. Dövlət 
başçısı vurğulayıb ki, eyni 
zamanda, Azərbaycan Mərkəzi 
Asiya ölkələri ilə bərpaolunan 
Trans-Xəzər enerji dəhlizinin 
inkişaf etdirilməsində və Qara 
dəniz istiqamətində Gürcüstan, 
Rumıniya, Macarıstan, son 
dövrlərdə isə Bolqarıstanın 
da qoşulduğu layihələrin 
reallaşdırılmasında mühüm rol 
oynayır.

Söhbət zamanı, həmçinin 
Cənubi Qafqaz regionunda 
davamlı sabitliyin təmin 
olunmasına dair fikir 
mübadiləsi aparılıb.

Dövlət başçısı 
Ermənistanla Azərbaycan 
arasında münasibətlərin 
normallaşdırılması 
istiqamətində ikitərəfli əsasda 
addımların atıldığını və 
müzakirələrin aparıldığını 
qeyd edib.

Kaya Kallas Azərbaycana 
səfəri çərçivəsində Xarici 
İşlər Naziri Ceyhun 
Bayramovla da görüşüb, 
tərəflər mətbuata bəyanatla 
çıxış ediblər. 

C.Bayramov bildirib ki, 
Azərbaycan və Avropa İttifaqı 
arasında yeni saziş üzrə yaxın 
vaxtlarda əməli addımlar 
atılması barədə razılıq əldə 
olunub. Onun sözlərinə 
görə, Aİ ilə Azərbaycan 
arasında yeni sazişi əhatə 
edən məsələlərin 90-95 
faizi razılaşdırılıb: “Son illər 
bu məsələdə durğunluq 
müşahidə olunurdu. Bu gün 
yenidən məsələni müzakirə 
etdik və sazişi tamamlamaq 
üçün əməli addımlar atmaq 
barədə razılığa gəldik. 
Açıq qalan məsələlər 
iqtisadiyyat və ticarət 
sahəsini əhatə edirdi. Saziş 
növbəti mərhələdə daha da 
zənginləşdirilə bilər”. 

SƏFƏR AZƏRBAYCAN-
AI MÜNASIBƏTLƏRININ 
INKIŞAFINA TÖHFƏ VERƏCƏK 

Nazir bildirib ki, doqquz 
ildən sonra Avropa İttifaqı 
ali nümayəndəsinin 
Azərbaycana səfər etməsi 
əlamətdar hadisədir. 
O qeyd edib ki, bu, 
əməkdaşlıq perspektivi 
baxımından önəmli 
fürsətdir: “Bu, Kaya 
Kallasla qısa müddətdə 
ikinci təmasımızdır. 
İlk dəfə ötən ilin 
dekabrında Maltada 
ATƏT XİN başçılarının 
görüşündə görüşmüşdük. 
Kaya Kallasın səfəri 
Azərbaycan-Avropa İttifaqı 
münasibətlərinin inkişafına 
böyük töhfə verəcək”.

C.Bayramovun sözlərinə 
görə, Azərbaycanın 
növbəti illərdə Avropa 
İttifaqı ilə iqlim sahəsində 
əməkdaşlığı genişlənə bilər. 

YENI SAZIŞ 
GÜNDƏMDƏDIR

DOQQUZ ILDƏN DOQQUZ ILDƏN 
SONRA ILK SƏFƏRSONRA ILK SƏFƏR

SONRA ILK SƏFƏRSONRA ILK SƏFƏR

Orta Dəhlizin 
genişləndirilməsi həm 
Pekin, həm də bu layihə 
üzərində yerləşən digər 
dövlətlər üçün həyati 
əhəmiyyət daşıyır. Orta 
Dəhlizin ən önəmli 
bəndi isə hər zaman 
vurğulandığı kimi 

Azərbaycandır. 
AZAD ƏLIYEV
azad.eliyev@kaspi.az

Prezident İlham Əliyevin Çin Xalq 
Respublikasına dövlət səfəri mühüm 
məqamlarla yadda qaldı. Bu səfərin 

detalları istər dünya mediasında, istərsə 
də müxtəlif beynəlxalq beyin mərkəzləri 
tərəfindən xüsusi maraq və diqqətlə 
izlənildi. Azərbaycan bütün dünyaya 
bir daha Şərqlə Qərb arasında mühüm 
körpü və əlaqələndirici mərkəz olduğunu 
göstərmiş oldu. 

MÖHKƏM VƏ SABIT OLARAQ 
QALAN MÜNASIBƏTLƏR

Qeyd edək ki, Prezident İlham Əliyev 
səfər çərçivəsində ÇXR sədri Si Cinpinlə 
müzakirələr aparıb, bir çox ikitərəfli 
sənədlər imzalanıb.   

Dünyanın ən böyük dövlətlərindən 
birinin Azərbaycana münasibətdə 
sərgilədiyi mövqe əslində Prezident 
İlham Əliyevin müstəqil xarici siyasət 
kursu, milli maraqlarımıza olan hörmət 
və ehtiramın göstəricisidir. Azərbaycan 
Prezidenti ilə görüşündə ÇXR sədrinin 
ikitərəfli münasibətlərə dair Pekinin 
yanaşmasını ifadə edən bəyanatına diqqət 
edək: 

“Çin-Azərbaycan münasibətləri daim 
dəyişən beynəlxalq vəziyyətə baxmayaraq 
möhkəm və sabit olaraq qalır. Hər iki ölkə 
diplomatik münasibətlərin qurulmasının 
ilkin niyyətini həmişə xatırlayır. Çin və 
Azərbaycan qarşılıqlı hörmət, ədalət və 
qərəzsizlik, eləcə də 
qarşılıqlı faydalı 
əməkdaşlıq 
prinsiplərinə 
sadiq qalır. 
Hər iki 
tərəf 
siyasi 
qarşılıqlı 
etimadı 
güclən-
dirməyi, 
praktiki 
əmək-
daşlığı 
dərinləş-
dirməyi, 
beynəlxalq 
əməkdaşlığı 
möhkəm-
ləndirməyi 
davam etdir-
məlidir. Eyni 
zamanda 
hərtərəfli 
əməkdaşlığın 
yeni 
səhifəsini 
açmalıdır”.

İmzalanan sənədlərdə Orta Dəhliz vurğusu

Bütün istiqamətləri əhatə edən əməkdaşlıq

Təbii ki, geniş tərkibdə görüş 
zamanı səsləndirilən bəyanatlar 
arasında Azərbaycanın tranzit ölkə 
olaraq əhəmiyyətinin xüsusi qeyd 
edilməsi də vurğulanmalıdır. ÇXR 
Sədri “Bir kəmər, bir yol” layihəsini 
ilk dəstəkləyən ölkələrdən birinin 
Azərbaycan olduğunu məmnunluqla 
xatırlayıb. Bu çərçivədə ölkələrimiz 
arasında əməkdaşlıq məsələlərinin 
perspektivləri müzakirə olunub. Son 
dövrlərdə Orta Dəhliz vasitəsilə Çindən 
Avropaya gedən yüklərin həcmində artım 
dinamikası məmnunluqla qeyd edilib və 
bu istiqamətdə əməkdaşlıq üçün yaxşı 
imkanların olduğu vurğulanıb. 

Şərq-Qərb tranzitinin gələcək 
inkişaf perspektivləri ilə bağlı 
qəbul edilən qərarlar və nəzərdə 
tutulan planların ilkin nəticələri 

ən qısa zamanda özünü 
büruzə verəcək. 
Hazırkı beynəlxalq 
konyunkturada heç 
bir təsir və təzyiq 
altında qalmayan 
alternativ marşrut 
və tranzit xətti kimi 
dəyərləndirilən 

Orta Dəhlizin genişləndirilməsi həm Pekin, 
həm də bu layihə üzərində yerləşən digər 
dövlətlər üçün həyati əhəmiyyət daşıyır. 
Orta Dəhlizin ən önəmli bəndi isə hər 
zaman vurğulandığı kimi Azərbaycandır. 

BIRGƏ BƏYANATDA 
ƏKSINI TAPAN MÜDDƏALAR

Prezident İlham Əliyevlə ÇXR sədri 
Si Cinpinin imzaladığı “Azərbaycan 
Respublikası ilə Çin Xalq Respublikası 
arasında hərtərəfli strateji tərəfdaşlıq 
əlaqələrinin qurulması haqqında Birgə 
Bəyanat” ikitərəfli münasibətlərin gələcək 
yol xəritəsi kimi də qiymətləndirilə bilər. 
Bəyanatda əksini tapan siyasi və beynəlxalq 
məsələlərə dair tərəflərin mövqelərinin əks 
olunduğu müddəalar Pekinin Azərbaycanı 
mühüm strateji tərəfdaş və regional lider 

olaraq qəbul etdiyinin vurğusudur. 
Birgə Bəyanatda əksini tapan 

müddəaların bir qisminə diqqət 
yetirək: 

l Çin Azərbaycanın təklif etdiyi 
sülh gündəliyini qətiyyətlə dəstəkləyir 
və qarşıdurmaya yönəlmiş geosiyasi 
oyunları qeyri-məhsuldar hesab edir. 
Azərbaycan tərəfi dünyada yalnız 
vahid bir Çinin mövcudluğunu, 
Tayvanın Çin ərazisinin ayrılmaz 

tərkib hissəsi olduğunu, Çin Xalq 
Respublikası hökumətinin bütün Çini 
təmsil edən yeganə qanuni hökumət 
olduğunu tanıyır. Azərbaycan tərəfi 
“Tayvanın müstəqilliyi”nin istənilən 
formasına qarşı qətiyyətlə çıxır və 
ölkənin yenidən birləşməsinin həyata 
keçirilməsində Çin hökumətini dəstəkləyir.

 l Çin Azərbaycanın Ümumdünya 
Ticarət Təşkilatına tezliklə üzv olmasını 
dəstəkləyir. Tərəflər dünya iqtisadi 
düzənində baş verən dəyişiklikləri daha 
yaxşı əks etdirmək üçün beynəlxalq 
maliyyə arxitekturasında islahatın təşviqini 
dəstəkləyirlər.

l Çin Azərbaycanın Şanxay Əməkdaşlıq 
Təşkilatında hüquqi statusunun 
artırılmasını dəstəkləyir.

Pekin və Bakı arasında 
münasibətlərin bir üst 
səviyyəyə çıxarılması 

istiqamətində digər mühüm qərarlar 
da qəbul edilib. Dövlət başçısının 
Çinə səfəri çərçivəsində imzalanan 
ikitərəfli müqavilələr demək olar 
ki, bütün sahələri əhatə edir. 
Azərbaycanla Çin arasında viza 
rejiminin ləğvi, kosmik sahədə, 
investisiya sahəsində əməkdaşlıq, 
beynəlxalq multimodal daşımalar 

haqqında saziş, maneəsiz ticarət 
üzrə ikitərəfli əməkdaşlığın 

dərinləşdirilməsi, bərpa olunan enerji 
sahəsində əməkdaşlığa dair altı sənəd 
və s. xüsusi qeyd edilməlidir. Sənaye, 
turizm, mədəniyyət, təhlükəsizlik, 
təhsil sahəsində nəzərdə tutulan 
planların Birgə Bəyanatda əksini 
tapması Çinin Cənubi Qafqaza, 
xüsusilə də Azərbaycana artan 
marağının təzahürüdür. 

ŞƏRQLƏ QƏRBI BIRLƏŞDIRƏN KÖRPÜ
Beləliklə, Pekin və Bakı arasında 

strateji tərəfdaşlığın genişləndirilməsi 
təşəbbüsləri Azərbaycanın 

beynəlxalq aləmin əsas oyunçuları 
ilə bərabərhüquqlu əməkdaşlıq 
qurmaq siyasətinin təzahürüdür. 
Azərbaycan-Çin əməkdaşlığının 
mövcud konturları bir daha onu 
göstərir ki, bu təşəbbüslər əslində heç 
bir dövlətə qarşı yönəlməyib. Əksinə, 
Şərqlə Qərb arasında körpü rolunu 
oynayır və Prezident İlham Əliyevin 
yürütdüyü uzaqgörən siyasətin 
məntiqi nəticəsi olaraq bu köpünün 
təməlləri sağlamdır. Növbədə isə 
Orta Dəhlizin mühüm bəndinə 
çevriləcək Zəngəzur layihəsidir. 

HƏRTƏRƏFLi ƏMƏKDASLIGIN
YENi SƏHiFƏSi

Ermənistan parlamentindəki dava ermənilərin 
bir xalq olaraq rəzilliyini və kasadlığını göstərir. 
Əgər “soyqırımı” erməni xalqının həqiqətən də 

gerçək hüzn mənbəyidirsə, heç bir nifaq, 
şübhə və mübahisələrə yol açmamalıdır.

A prelin 22-də 
Ermənistan 
parlamentində 

“erməni soyqırımı” 
ilə bağlı müzakirələr 
hakim “Vətəndaş sazişi” 
partiyasının deputatları 
ilə müxalif “Ermənistan” 
fraksiyasının üzvləri arasında 
kütləvi davaya səbəb oldu. 
Daşnak Artsvik Minasyan 
təmsil etdiyi partiyanın 
“soyqırımı”nı inkar etməyə 
görə cəzanın tətbiqini 
nəzərdə tutan qanun layihəsi 
hazırladığını bildirdi. Spiker 
Alen Simonyan isə bəyan etdi 
ki, “Ermənistan” blokunun 
öz daxilində belə bu məsələ 
ilə bağlı yekdil rəy yoxdur. 
Simonyanın bu sözləri 
“hayastançılar”ın xoşuna 
gəlmədi və bu gərginlik 
deputatlar arasında əlbəyaxa 
dava ilə nəticələndi.

Prinsipcə, parlamentdə 
deputatlar arasında fiziki güc 
tətbiq etməklə haqlılığını 
sübut etmək halları dünyanın 
bir çox ölkələrində baş 
verir ki, Ermənistan da 
istisna deyil. Ancaq bu, 
sadə dava deyil - bir əsrdən 
çoxdur ümumerməni 
manipulyasiyası və son 
onillərdə rəsmi İrəvanın 
əsas xarici siyasət alətinin 
cəmiyyətin daxilinə 
dərin nifaq salmasının 
göstəricisidir. 

ERMƏNI CƏMIYYƏTINI 
PARÇALAYAN PROBLEM

Soyqırımı iddiası 
dünya erməniliyinin 
mövcudluğu faktorudur. 
Bir əsrdən çoxdur ki, bu 
böyük tarixi fırıldağın 
ətrafında formalaşan erməni 
toplumu özünün absurd 
iddiaları və ambisiyalarının 
reallaşması üçün əsas ah-
nalə mövzusu olaraq məhz 
uydurulmuş soyqırımından 
yararlanır. İlkin dövrdə 
bu amil ermənilərin xalq 
olaraq özünüidentifikasiya 
vasitəsi rolunda çıxış edib. 
İmperiyaların çöküşü və milli 
dövlətlərin meydana çıxması 
prosesindən köklü dövlətçilik 
tarixləri olmayan ermənilər 
də bəhrələnmək istəyiblər və 
bunun yolunu yazıq, əzilən, 
məhv olmaq təhlükəsi ilə 
üz-üzə qalan xalq imicinin 
formalaşdırılmasında 
görüblər. Saxta soyqırımı 
avantürası özü ilə tədavülə 
“ilk xristian dövlət”, 
“ilk xristianlar”, “Tanrı 
tərəfindən seçilmiş xalq”, 
“bütün ilklərin mənbəyi”, 
“Nuhun varisləri” 
kimi anormal, heç bir 
əsası olmayan miflərin 
buraxılmasına yol açıb. 
Təəssüf ki, bəziləri də 
bu əfsanələrə inanıb: bir 
qismi siyasi vasitə kimi 
yararlanmaq üçün, digəri 
bilməməzlikdən. Bu gün 
Ermənistan parlamentində 
düşən dava nəinki dünyada, 

erməni cəmiyyətinin özündə 
belə “soyqırımı”nın dərin 
şübhələrə və ümumxalq 
böhranına yol açdığının 
göstəricisidir. 

“Erməni soyqırımı” 
mövzusu son 30 ildə rəsmi 
İrəvanın əsas xarici siyasət 
rıçaqı qismində çıxış edib. 
Azərbaycanın 2020-ci 
ilin Vətən müharibəsində 
Ermənistanı diz çökdürməsi 
erməni xalqının təşəkkül 
və mövcudluq faktorunun 
da aktuallığına son 
qoyub. Hakim qüvvə 
ürkək dövlətçiliyin 
əldə saxlanılması üçün 
bu tarixi mifin xarici 
siyasət resursu olaraq 
istifadəsindən imtina etmək 
məcburiyyətində qalıb. 
Ermənistanın bir dövlət 
kimi tarixin səhnəsində 
qalması üçün iki özündən 
böyük, əsasında ərazi və 
tarixi qəsbkarlıq duran 
xarici siyasət kaprizindən 
imtina etməsi lazımdır: 
Azərbaycana və Türkiyəyə 
qarşı qanuniləşdirilmiş ərazi 
iddiası və “erməni soyqırımı” 
yanlışlığı. 

Paşinyan hakimiyyətinin 
bu reallığı dərk etməsi 
bugünkü Ermənistanın üz-
üzə qaldığı acı nəticədir. 
Bir vaxtlar qonşulara qarşı 
istifadə edilən aqressiya 
mənbəyi indi cəmiyyətin 
özünü içindən didib 
parçalayan problemə 
çevrilib. 

RÜSTƏM 
QARAXANLI

Paşinyandan əvvəlki erməni liderlər 
“soyqırımı” mövzusunu Qərb dünyası 
ilə bir ünsiyyət predmeti edərək qısır 
xarici siyasətin prioritet istiqamətinə 
çevirmişdilər. Müasir erməni 
dövlətinin əsas hamisi olan Rusiya 
ilə münasibətlərdə bu mövzu xüsusi 
aktuallıq kəsb etmirdi. 

“Soyqırımı” son illər ərzində əsas 
etibarilə Qərbin Türkiyəyə və bütövlükdə 
türk dünyasına təzyiq cəhdləri 
müstəvisində şərh olunan problemdir. 
Erməni gündəmi kollektiv Qərb üçün 
qarşısında tarixi kompleks yaşadığı 
türkün güc və nüfuzunu lokallaşdırmaq 
məqsədilə istifadə edilən amil olub. 
Hər ilin apreli müxtəlif dövlətlərin 
“erməni soyqırımı”nı ya tanıma, 
ya da “tanıma” ilə qorxutma ayına 
çevrilib. “Tanıma paradı”nın məqsədi 
Ankaranı öz xarici siyasət prioritetlərini 
müəyyənləşdirərkən saatını bu təhdidə 
uyğun qurmağa məcbur etmək idi. 
Ancaq rəsmi Ankaranın siyasətində 
köklü dəyişiklik etməsi, yəni bu 
təzyiqlərdən müdafiə kursundan heç 
bir önəm verməmə xəttinə keçməsi 
həm Qərbin cəhdlərini, həm də erməni 
gözləntilərini mənasız edib. 

SOSIAL ŞƏBƏKƏLƏRDƏ 
YAYILMIŞ BIR VIDEOGÖRÜNTÜ

Maraqlıdır ki, ilk görünüşdə 
“tarixi ədalətin öz yerini tutması”nı 
arzulayan Ermənistan hakimiyyətləri 
reallıqda “soyqırımı”nın tanınmasını 

arzulamayıblar. Nə Köçəryan, nə də 
Sarqsyan dövründə rəsmi İrəvan bu 
istiqamətdə əməli addımlar atmayıb. 
Bugünlərdə sosial şəbəkələrdə yayılmış 
bir videogörüntü də bunu deməyə əsas 
verir ki, ermənilərin tarixi hüzn mövzusu 
sadəcə olaraq Türkiyə və Azərbaycana 
qarşı işə salınan ucuz və urvatsız vasitə 
olub. Sözügedən görüntülərdə ABŞ-nin 
sabiq dövlət başçısı Co Bayden Obama 
hakimiyyəti dövründə erməni əsilli bir 
şəxsə Ermənistan rəhbərliyinin onlardan 
“soyqırımı” məsələsinə toxunmamağı 
xahiş etdiklərini bildirir. Yəni İrəvanda 
da anlayırmışlar ki, xarici siyasətin əsas 
“kozırı”nı açmağın heç bir gerçək faydası 
olmayacaq. 

RƏZILLIYIN VƏ KASADLIĞIN  
GÖSTƏRICISI

Ermənistan parlamentindəki dava 
ermənilərin bir xalq olaraq rəzilliyini və 
kasadlığını da göstərir. Əgər “soyqırımı” 
erməni xalqının həqiqətən də gerçək 
hüzn mənbəyidirsə, heç bir nifaq, şübhə 
və mübahisələrə yol açmamalıdır. Bu 
gün Azərbaycan cəmiyyətində 20 Yanvar 
faciəsi və ya Xocalı soyqırımı bir siyasi 
mübarizə predmetinə çevrilə bilərmi? 
Əsla, bu, xalqımızın yaşadığı dəhşətli 
tarixdir. Ancaq Ermənistanda illərdir 
əllərində şüar etdikləri “müqəddəs” 
mövzunun yumruqlaşmaya yol açması 
onu göstərir ki, bu avantüra ermənilərin 
şüurunda dərin kök sala bilməyib - saxta 
olub.

XARICI SIYASƏTIN IFLASI

TARIXI MIFIN TARIXI MIFIN 
QÜRUBUQÜRUBU
TARIXI MIFIN TARIXI MIFIN 
QÜRUBUQÜRUBU

Katolik dünyasının ruhani lideri, 
Roma Papası Fransiskin ölümü 
yalnız katolik kilsəsi deyil, bütün 

dünya üçün ciddi itki kimi qarşılanıb. 
O, Ukrayna müharibəsindən tutmuş, 
Ermənistan-Azərbaycan münaqişəsinə 
kimi bütün qlobal məsələlərə münasibəti 
ilə seçilib. Ən əsası, katolik kilsəsində 
inqilabi islahatlar aparması ilə yadda qalıb. 

“MƏNƏ QIZIL QƏFƏS LAZIM DEYIL”
Fransisk tabutun təntənəli 

möhürlənmə mərasimindən və onun 
pontifikliyi dövründə zərb edilmiş 
sikkələrin, əməllərinin qısa təsvirinin 
tabuta qoyulması ənənəsindən də imtina 
edib, sink üzlüklü sadə taxta tabut seçib. 
Başdaşında isə bir söz həkk olunacaq - 
Fransisk. 12 illik fəaliyyəti dövründəki 
islahatları, çağırışları onu maraqlı bir 
şəxsiyyət kimi yadda saxlamağa imkan 
verir. Vatikanda olduğu müddətdə 
pontifik sadə həyat tərzi sürmüşdü: 
sadə gümüş xaç taxmış, Prada qırmızı 
ayaqqabıları əvəzinə qara ayaqqabılar 
geymiş, papa taxtını adi stulla əvəz 
etmişdi. “Mənə qızıl qəfəs lazım deyil”, - 
deyə o, dəbdəbəli papa otaqlarından daha 
sadə “Casa Santa Marta” iqamətgahına 
köçərkən söyləmişdi.

Hakimiyyəti dövründə Fransisk fəal 
şəkildə xeyriyyəçiliklə məşğul olmuşdu. 
Onun səyləri ilə Romada evsizlərin paltar, 
tibbi yardım və qida ala biləcəyi xeyriyyə 
mərkəzləri yaradılmışdı. 

Fransisk Vatikanın yaxınlığında 
qaçqınlar üçün sığınacaq açmış və 
şəxsən onun işini yoxlamış, 2016-cı 
ildə isə Belçikadakı terror aktlarından 
sonra İtaliyada miqrantlar mərkəzində 
induslar və müsəlmanlar da daxil olmaqla 
qaçqınların ayaqlarını yuması ilə gündəmə 
gəlmişdi. Kilsə başçısı vurğulamışdı 
ki, məbədin qapıları hamı üçün, hətta 
ən bədbəxt və rədd edilənlər üçün də 
açıqdır. 2023-cü ildə isə transgenderlərlə 
naharda iştirak edərək “onlar da Allahın 
övladlarıdır” demişdi. 

FUTBOLA DƏLICƏSINƏ AŞIQ OLSA DA...

AZƏR NURİYEV  ABŞ SEÇKILƏRƏ 
MÜDAXILƏ 
EDƏCƏK?

İstisna deyil ki, seçki prosesinə bu 
və ya digər şəkildə hazırkı Vaşinqton 
administrasiyasına yaxın olan nüfuzlu 
katoliklər müdaxilə edəcəklər. Papa 
Fransiskin görüşdüyü son görkəmli 
siyasətçi, özü də yaxınlarda katolik 
kilsəsinə qoşulmuş ABŞ vitse-
prezidenti Vens olub. Lakin liberal 
baxışları ilə tanınan mərhum Papa 
ilə Donald Trampın tərəfdarları olan 
xristian fundamentalistləri arasında 
bir sıra mühüm məsələlər üzrə 
tezliklə fikir ayrılıqları ortaya çıxmışdı. 
İndi Fransiskin ölümündən sonra, 
katolik kilsəsindəki bir çox nüfuzlu 
şəxslər ABŞ-nin sağ-mühafizəkar 
katoliklərinin öz məhdudiyyətsiz 
maliyyə resurslarından istifadə 
edərək yeni Papa seçkilərinin 
nəticəsinə təsir göstərəcəklərindən 
və öz həmfikirlərini hakimiyyətə 
gətirəcəklərindən ehtiyat edirlər.

DÜNYA MEDIASI YENI PAPANIN 
SEÇKILƏRI HAQQINDA

Papa Fransiskin ölümü kütləvi 
informasiya vasitələrində müzakirə 
olunan ən əsas hadisələrdən biri 
olaraq qalır. “Tagesschau” yazır ki, 
kardinallar Fransisklə keçən çox 
narahat illərdən sonra kilsədəki 
dəyişiklikləri yavaşlatmaq istəyəcəklər. 
“The Independent”ə görə, “katolik 
kilsəsi keçmişdə İngiltərə kilsəsinin 
etdiyi kimi bir şeyi etmək cazibəsindən 
qaçmalıdır: modernçini ənənəçi ilə 
əvəz edərək və ya əksinə, rəqqas 
siyasəti oynamaq”. 

MSNBC isə qeyd edir ki, Fransiskin 
vəfatı islahatçılar və ənənəçilər 
arasındakı daxili mübarizəni ön 
plana çıxaracaq. “Le Figaro” isə 
bu qənaətdədir ki, Roma Papasını 
əvəz etmək asan iş deyil. Sual 
ondan ibarətdir ki, onlar düzəliş 
istəyəcəklər, yoxsa Fransisk tərəfindən 
müəyyən edilmiş yeni istiqamətlərin 
təsdiqlənməsini?

Beləliklə, vaxtilə “istəyirəm ki, məni 
yaxşı oğlan kimi xatırlasınlar, desinlər 
ki, “o, yaxşı işlər görməyə çalışan 
yaxşı oğlan idi” deyən Fransisk haqqa 
qovuşdu. O, sevənlərin yaddaşında 
böyük şəxsi təvazökarlığı olan bir insan 
kimi qalacaq. 

KKiiLSƏNLSƏNii DƏY DƏYiiSƏNSƏN

Tel: (+994 55) 457-02-03 / (+994 77) 447-47-17                             E-mail: kaspiqazeti@kaspi.az 

BURADA SİZİN
REKLAMINIZ OLA BİLƏR

ADAMADAM

Yeri gəlmişkən, Roma Papası futbola 
dəlicəsinə aşiq olsa da, 30 ildən artıqdır 
ki, ona baxmırdı. O, Maradona, Messi 
və Ronaldo heyranı idi, amma Peleyə 
üstünlük verib. Böyük futbol azarkeşi 
Argentinanın “San Lorenzo” klubunu 
dəstəkləyirdi. 2014-cü ildə komanda 
tarixdə ilk dəfə Libertadores kubokunu 
qazananda qələbəni onlarla birlikdə qeyd 
etmişdi. 2023-cü ildə Papadan həmyerliləri 
Maradona və Messi arasında seçim etmək 
istənmişdi. Lakin o, gözlənilmədən öz 
variantını səsləndirmişdi - Pele. 

YENI PAPA KIM OLA BILƏR?
Fransisk LGBT, miqrantlara dəstək, 

kilsədə qadınların hüquqlarının 
genişləndirilməsini müdafiə edirdi. Buna 
görə mühafizəkarlar tərəfindən tənqid 
olunurdu. O, Vatikanın maliyyə və inzibati 
sistemində islahatlar apardı, dinlərarası 
dialoqa başladı - ilk dəfə pravoslav patriarxı 
ilə görüşdü və müsəlman Əbu-Dabidə 
mitinq keçirdi. 

“Newsweek” jurnalının qeyd etdiyi kimi, 
pontifikin həyata keçirdiyi islahatlar 
gələcək 
səsvermədə 
əhəmiyyətli 
dəyişikliklər 
edəcək və 
gözlənilməz 
nəticələrə 
gətirib 
çıxara 
bilər. 

Fransiskin vəfatından əvvəl belə, ekspertlər 
Roma taxtında onun mümkün varislərini 
müzakirə etməyə başlamışdılar. “The 
Independent” nəşrinin fikrincə, bu, 
mərhum Papanın rəğbət bəslədiyi 69 yaşlı 
kardinal Matteo Dzuppi ola bilər. 2022-
ci ilin mayından o, İtaliya Yepiskoplar 
Konfransının rəhbəri vəzifəsini tutur. 
Dzuppi diplomatik fəaliyyəti ilə tanınır: 
o, ABŞ-nin keçmiş prezidenti Co Bayden 
və Ukrayna Prezidenti Volodimir Zelenski 
ilə görüşüb. Papa Fransisk onun “Ukrayna 
münaqişəsindəki gərginliyin azaldılmasına 
töhfəsini” qeyd edib. Digər namizəd 
Müqəddəs Taxtın 70 yaşlı dövlət katibi 
Pietro Parolindir. O, Papa Fransisklə 11 
il işləyib və mülayim siyasi baxışları ilə 
tanınır. Bundan əvvəl Parolin həyatının 
bir hissəsini Müqəddəs Taxtın Nigeriya 
və Meksikadakı diplomatik missiyasında 
xidmət edib.

Daha bir ciddi namizəd 67 yaşlı 
kardinal Luis Antonio Tagle hesab edilir. 
O, Roma-katolik kilsəsi tarixində Filippin 
mənşəli yeddinci kardinaldır. Onu liberal 

baxışlarına görə “Asiya 
Papası Fransisk” 
adlandırırlar və 
katolik kilsəsinin 
mütərəqqi 

qanadının 
nümayən-
dələrinə 
aid  
edirlər. 

Pietro Pietro 
ParolinParolin

Matteo Matteo 
DzuppiDzuppi

Luis Antonio Luis Antonio 
Tagle Tagle 

Mərhum Roma Papası 
Fransisk hakimiyyəti 

dövründə fəal şəkildə 
xeyriyyəçiliklə məşğul 

olmuşdu. Onun səyləri 
ilə Romada evsizlərin 
paltar, tibbi yardım və 

qida ala biləcəyi 
xeyriyyə mərkəzləri 

yaradılmışdı. 

ADAMADAM



Ziyafət məclislərində zəhərlənmədən 
qorunmaq üçün yay aylarında mayonezli və ağır 
salatlardan uzaq durmalı, təzə bişmiş və süfrəyə 
bişən kimi təqdim olunan yemək seçimi etməli, 
az yağlı və daha yüngül qidalara üstünlük 
verilməlidir. Rəngli və qazlı içkilər əvəzinə, təbii 

içkilər və ya adi su seçilməlidir. 

AYGÜN ƏZIZ
aygunaziz@kaspi.az

Bu günlərdə Azərbaycanda məşhur 
şadlıq saraylarından birində baş 
verən kütləvi zəhərlənmə hadisəsi 

gündəm oldu. Zəhərlənənlərin sayının 
51 nəfərə çatması insanları ciddi şəkildə 
narahat etdi. Çünki biz azərbaycanlılar üçün 
toylar, ad günləri, nişanlar və digər ailəvi 
məclislər təkcə əyləncə yox, eyni zamanda 
ənənə, dəyər və həyat tərzidir. Lakin belə 
hadisələr göstərir ki, bu gözəl anlar bəzən 
təhlükəyə çevrilə bilər. Bəs belə hallardan 
necə sığortalanmaq olar? 

İKİLİ NƏZARƏT MEXANİZMLƏRİ
Hotellər və Restoranlar Assosiasiyasının 

İdarə Heyətinin sədri Samir Dübəndi 
deyir ki, biznes subyektləri, restoranlar 
və şadlıq sarayları gigiyena və qida 
təhlükəsizliyi qaydalarına tam riayət 
etməli, personalın hazırlığına və 
məhsulun keyfiyyətinə xüsusi diqqət 
yetirməlidirlər: “Maarifləndirmə əsas 
şərtdir. Biznes sahiblərinə bu istiqamətdə 
metodiki materiallar təqdim olunmalı, 
maarifləndirici sessiyalar, təlimlər təşkil 
edilməlidir. Çünki dövlət qurumlarının 
mütəmadi yoxlamalar aparması, cərimələr 
tətbiq etməsi həll yolu deyil. Nəzarət 
mexanizmləri də ikili olmalıdır - ilkin 
mərhələdə məlumatlandırma və dəstək, 
ikinci mərhələdə isə ciddi nəzarət və 
qiymətləndirmə sistemi qurulmalıdır. 
Belə olarsa, həm biznesin keyfiyyətli 
xidmət göstərməsi, həm də vətəndaşların 
təhlükəsizliyi təmin oluna bilər”.

ZƏHƏRLƏNMƏ RİSKİNİ ARTIRAN AMİLLƏR
Mütəxəssis bildirir ki, şadlıq sarayları 

və restoranlar yalnız xidmət təqdim edən 
kommersiya qurumları deyil, həm də 
ictimai məsuliyyət daşıyan müəssisələrdir. 
Bu müəssisələrdə hazırlanan və təqdim 
olunan qidalar yüzlərlə insanın sağlamlığına 
birbaşa təsir göstərir: “Qida təhlükəsizliyi və 
sanitariya qaydaları isə bu sahədə əsas 
prioritet olmalıdır. Şadlıq saraylarında 
çalışan personalın peşəkarlığı 
birbaşa qida təhlükəsizliyinin təmin 
olunmasına təsir edir. Təəssüf ki, 
bir çox müəssisələrdə çalışan işçilər 
sanitariya və gigiyena qaydaları 
haqqında ya məlumatsızdır, ya da 
bu qaydalara riayət etmirlər. 
Kütləvi tədbirlərin keçirildiyi 
müəssisələrdə mətbəxlər 
fasiləsiz fəaliyyət göstərir. 
Toy mövsümlərində 
sifarişlərin sayı artır 
və bu, iş yükünün 
artmasına səbəb olur. 
Mətbəx personalının 
daim təzyiq altında 
işləməsi, bəzi hallarda 

qalan məhsulların 
növbəti tədbirdə yenidən 
istifadə olunması 
zəhərlənmə riskini 
artırır”.

BU RESTORANLARDA 
ZƏHƏRLƏNMƏ 
TƏHLÜKƏSİ AŞAĞIDIR

S.Dübəndiyə görə, 
digər risk faktoru 
təchizat zəncirinin 
düzgün qurulmaması 
və məhsul keyfiyyətidir: 
“Təchizat zəncirindəki 
boşluqlar əsas risk 
mənbələrindəndir. 
İstifadəyə verilən 
məhsulların keyfiyyəti, 
saxlama şəraiti və tədarük 
prosesi tam nəzarət altında 
olmalıdır. Əks halda, xarab və 
istifadəyə yararsız məhsulların 
mətbəxə daxil olması qaçılmazdır. 
“Qida təhlükəsizliyi haqqında” qanuna 
əsasən, qida və yem məhsullarının istehsalı 
və emalı ilə məşğul olan qida subyektləri öz 
qida obyektlərində HACCP-a (Təhlükənin 
Analizi və Kritik Nəzarət Nöqtələri) 
əsaslanan prosedurları tətbiq etməli və qida 
təhlükəsizliyinə daxili nəzarət sisteminə 
malik olmalıdırlar. HACCP qida və yem 
məhsullarında təhlükə amillərinin müəyyən 
edilməsi, qiymətləndirilməsi və onlara 
nəzarət olunması sistemidir. Bu sistemin 
prinsiplərinin tətbiqinin sahibkarlar 
üçün üstünlükləri var. Bu sistemin tətbiq 
olunduğu restoranlarda zəhərlənmə 
təhlükəsi aşağı olur”.

“YAY AYLARINDA QİDA 
ZƏHƏRLƏNMƏSİ DAHA ÇOX OLUR”

Sağlam qidalanma mütəxəssisi Məhsəti 
Hüseynova “Kaspi”yə açıqlamasında 
bildirdi ki, yay aylarında, xüsusilə şadlıq 
saraylarında qida zəhərlənmələrinin sayı 

çox olur: “Yüksək temperatur rejimi 
ərzaq məhsullarının saxlanma və 

hazırlanma prosesinə birbaşa 
təsir edir. Xüsusilə soyuducuda 

saxlanılmalı olan qidaların 
açıq hava şəraitində uzun 
müddət qalması, onların 
tərkibində kimyəvi və 
bioloji dəyişikliklərin baş 

verməsinə, nəticədə isə 
qida zəhərlənməsinə 
səbəb olur. Kütləvi 
məclislərdə çoxlu sayda 
insan üçün hazırlanan 
qidaların uzun müddət 
əvvəl bişirilməsi 

və düzgün şəraitdə 
saxlanmaması riski daha 
da artırır”.

Məhsəti Məhsəti 
HüseynovaHüseynova

Mütəxəssis vurğulayır ki, 
zəhərlənmə hallarının böyük 
əksəriyyəti yüksək risk qrupuna 
aid qidalardan baş verir: “Bu qrupa 
ilk növbədə mayonezli salatlar 
daxildir. Çünki onların tərkibində 
bişirilmiş tərəvəzlər, zülal tərkibli 
ət məhsulları, ən təhlükəlisi də 
- mayonez olur. Bu qidalar açıq 
havada qaldıqda, insan orqanizmində 
ciddi fəsadlar yaradır. Təəssüf ki, 
məclislərdə salatlar çox zaman bir 
neçə saat əvvəldən hazırlanır və 
masalara düzülür. Bu da onların 
xarab olmasına və zəhərlənməyə 
səbəb olur. İstifadə olunan 
mayonezlər də açıldıqdan sonra 
soyuducuda saxlanmalıdır. Bəzən 
restoranlarda böyük qablaşdırmada 
alınan mayonezlər uzun müddət 
istifadə olunur. Bu da təbii olaraq, 
zəhərlənmə riskini artırır”.

HƏSSAS ORQANİZMLƏR 
ÜÇÜN TƏHLÜKƏLİ QİDALAR

M.Hüseynova bildirir ki, uyğun 
olmayan yeməklərin qarışdırılması da 
insan orqanizmində fəsadlar yaradır: 
“Toy və digər məclislərdə təqdim 
edilən yeməklər arasında çox vaxt bir 
neçə növ ət, qızartmalar, əvvəlcədən 
bişirilmiş yeməklər olur. Belə 
hallarda, xüsusilə yağda qızardılmış 

və ya bir neçə gün əvvəl hazırlanmış 
ət məhsulları həssas orqanizmlər 
üçün təhlükə yaradır. Bu, immun 
sistemi zəif, xroniki xəstəliyi olan, 
uşaq və yaşlı insanlarda daha ağır 
nəticələrə səbəb ola bilər. Üstəlik, bu 
qidaların qazlı və ya rəngli içkilərlə 
birlikdə qəbulu vəziyyəti daha 
da ağırlaşdırır. Çünki bu içkilərin 
tərkibində olan kimyəvi qatqılar 
mədədəki problemləri dərinləşdirir 
və zəhərlənmə riskini artırır”.

RESTORANDA ZƏHƏRLƏNMƏMƏK 
ÜÇÜN NƏ ETMƏLİ?

İnsanlar tez-tez toy və ya yas 
məclislərdən sonra mədə ağrısı, baş 
ağrısı kimi şikayətlərlə üzləşirlər. 
M.Hüseynovanın sözlərinə görə, bu 
da qəbul olunan qidalarla bağlıdır: 
“Bu simptomlar, əsasən, ya düzgün 
saxlanılmayan qidaların qəbulundan, 
ya da uyğun olmayan qidaların 
qarışdırılmasından qaynaqlanır. 
Ziyafət məclislərində zəhərlənmədən 
qorunmaq üçün yay aylarında 
mayonezli və ağır salatlardan uzaq 
durmalı, təzə bişmiş və süfrəyə 
bişən kimi təqdim olunan yemək 
seçimi etməli, az yağlı və daha yüngül 
qidalara üstünlük verilməlidir. Rəngli 
və qazlı içkilər əvəzinə, təbii içkilər 
və ya adi su seçilməlidir”.  

6
MƏCLiSLƏRDƏ ZƏHƏRLƏNMƏDƏN
NECƏ SIGORTALANMALI?

SOSIUM

Yüksək Yüksək 
risk risk 

qrupu - mayonezli salatlarqrupu - mayonezli salatlar

Bu günə qədər 2 916 nəqliyyat 
vasitəsi utilizasiyaya verilib. 
Eyni zamanda, ərizəçilərə 
verilən təsdiqedici 
sənədlər üzrə 
304 500 manat 
məbləğində 
birdəfəlik ödəniş 
edilib.
SEVINC ABBASOVA

HƏM SOSIAL 
ƏDALƏT, HƏM DƏ 

TEXNIKI ŞƏRTLƏR 
Qurumdan vətəndaşların sözügedən 

prosesə maraq göstərdiyi vurğulanıb: 
“Proqrama maraq kifayət qədər yüksəkdir. 
Son statistikaya əsasən, 290 təsdiqedici 
sənəd üzrə birdəfəlik ödəniş üçün, 1903 
təsdiqedici sənəd üzrə isə ümumilikdə 142 
yerli istehsal yeni nəqliyyat vasitəsinin 
güzəştlə satışı üçün müraciət edilib. 
Ümumiyyətlə, prosesdə 2025-ci ildən 
etibarən ciddi şəkildə sürətlənmə müşayiət 
olunur. Belə ki, 2024-cü il ərzində yalnız 51 
nəqliyyat vasitəsi utilizasiyaya verilmişdirsə, 
2025-ci ilin təqribən 4 ayı ərzində bu say 60 
dəfəyə yaxın artıb”.

İndiyədək nə qədər nəqliyyat vasitəsinin 
utilizasiya edildiyinə gəlincə, ASC-dən 
bildirilib ki, bu günə qədər 2 916 nəqliyyat 
vasitəsi utilizasiyaya verilib. Eyni zamanda, 
ərizəçilərə verilən təsdiqedici sənədlər 
üzrə 304 500 manat məbləğində birdəfəlik 
ödəniş edilib. Yerli istehsal yeni nəqliyyat 
vasitələrinin satışı üzrə 1 049 000 manat 
məbləğində güzəşt tətbiq olunub.

IŞLƏR LƏNG GEDIR
Texnika elmləri üzrə fəlsəfə doktoru, 

dosent Fərhad Eyyubov isə utilizasiya 
prosesinin ləng aparıldığı qənaətindədir. 
Onun fikrincə, bu istiqamətdə işlərin 
sürətləndirilməsinə ehtiyac var: 
”Azərbaycanda təxminən 1 milyon 700 minə 
yaxın nəqliyyat vasitəsi var. Onların cəmi 
25-30 faizinin yaşı 10 ildən azdır. Qalan 
avtomobillərin 

20-30, hətta 40 yaşı var. Halbuki hər bir 
avtomobilin istismarda effektivlik əmsalı 
mövcuddur. Onlar elmi cəhətdən “alfa” 
deyilən əmsalla nəzərdə tutulur. Elə 
avtomobillər var ki, istismar müddətini 
5-7 ilə başa vurmalıdır. Sonra istismar 
üçün ya yenidən əsaslı təmir olunmalı, ya 
da istismardan çıxarılmalıdır. Amma şəxsi 
avtomobil sahibləri belə avtomobillərindən 
əl çəkmək istəmirlər. Çünki proses 
könüllüdür. Bu da işləri ləngidir”.

ICRA MEXANIZMININ 
TƏKMILLƏŞDIRILMƏSINƏ EHTIYAC VAR

Ekspert vurğulayıb ki, bəzi inkişaf 
etmiş ölkələrdə utilizasiya prosesi məcburi 
xarakterlidir. Hətta istismar müddətini 
başa vurmuş nəqliyyat vasitəsi vaxtında 
təhvil verilmədikdə cərimə tətbiq olunur: 
“Bu gün vətəndaşlar yalnız xarab, hərəkət 
edə bilməyən nəqliyyat vasitələrindən 
imtina edirlər. Birinci mərhələdə istəyirlər 
ki, bunları versinlər. Amma görülən işlər 
kifayət deyil. Prosesi tez yerinə yetirmək 
üçün icra mexanizmi təkmilləşdirilməlidir. 
Bunun xüsusi mexanizmləri var. 
Azərbaycanda da həmin mexanizmlər 
nəzərə alınmalıdır. Məsələn, sahibkarlara 
müəyyən imtiyazlar verilə bilər ki, onlar 
da bu işlə məşğul olsunlar. Eyni zamanda, 

proses yarıkönüllü və 
məcburi xarakter 

daşımalıdır”.

D ünyada avtomobil utilizasiyası sahəsində 
fərqli modellər olsa da, məqsəd eynidir. 
Daha təmiz, təhlükəsiz və dayanıqlı 

gələcək qurmaq.
Beynəlxalq ekoloji qurumların araşdırmasına 

görə, istismardan çıxarılan avtomobillərin 
düzgün utilizasiyası illik 100 milyon tondan 
artıq tullantının qarşısını ala bilər. Bu, həm təbii 
resursların qorunması, həm də iqlim dəyişikliyi 
ilə mübarizə baxımından mühüm əhəmiyyət 
daşıyır.

Ötən ildən Azərbaycanda da utilizasiya 
prosesinə start verilib. Bəs, görəsən, ölkəmizdə 
nəqliyyat vasitələrinin utilizasiya prosesi necə 
gedir? Vətəndaşların prosesə marağı varmı? 
İndiyədək nə qədər nəqliyyat vasitəsi utilizasiya 
edilib? 

VƏTƏNDAŞA IKI SEÇIM VERILIR
“Təmiz Şəhər” Açıq Səhmdar Cəmiyyətindən 

“Kaspi”nin sorğusuna cavab olaraq bildirilib ki, 
nəqliyyat vasitələrinin utilizasiyaya verilməsi 
könüllülük prinsipi əsasında həyata keçirilir: 
“Qanunvericiliyə uyğun olaraq, ilk növbədə 
nəqliyyat vasitəsi dövlət qeydiyyatından çıxarılır, 
daha sonra ərizəçi www.nvu.gov.az portalı 
vasitəsilə müraciət edərək utilizatorda növbə 
tutur. Təyin olunmuş vaxtda nəqliyyat vasitəsi 
utilizatora akt əsasında təhvil verilir və 2 iş günü 
ərzində ərizəçiyə təsdiqedici sənəd verilir.

Təsdiqedici sənədi əldə etmiş şəxs öz istəyi 
ilə ya birdəfəlik ödəniş almaq üçün operatora, 
ya da yerli istehsal yeni nəqliyyat vasitəsini 
endirimlə əldə etmək üçün yerli nəqliyyat vasitəsi 
satıcılarına müraciət edir”.

Mütəxəssis qeyd edib ki, 
utilizasiya prosesi nəqliyyat 
parkının yenilənməsi, insan 
sağlamlığına və ətraf mühitə 
mənfi təsirlərin azaldılması 
ilə yanaşı, yol hərəkəti 
təhlükəsizliyinin təmin 
olunması baxımından da 
vacibdir : “Yol hadisələri çoxdur 
və köhnə avtomobillərdə 
daha çox baş verir. İstismara 
yararsız avtomobillə istismar 
müddəti keçmiş avtomobil 
tamamilə fərqli şeylərdir. Ola 
bilsin ki, avtomobil yaxşıdır, 
amma müddəti keçdiyi üçün 
onu utilizasiya edirlər. Bir də 
istismara yararsız avtomobillər 
var. Texniki müayinədə 
avtomobillərin reqlamenti, 
xüsusi standartları var ki, hansı 
avtomobillər istismara yararlı 
hesab olunur. Hansı nəqliyyat 
vasitələri istismarda təhlükə 
yaradırsa, onları aradan 
çıxarmaq lazımdır. Həm sosial 
ədalət gözlənilməli, həm texniki 
şərtlər ödənilməli, həm də 
insanlar narazı olmamalıdırlar. 
Ümumi ortaq məxrəcə gəlib 
bunları həll etmək lazımdır”.

F.Eyyubov bildirib ki, 
ölkədə yaşı 20-dən artıq olan 
nəqliyyat vasitələri tam şəkildə 
yoxlanılmalı və onların xeyli 

hissəsi utilizasiyaya 
getməlidir.

DIQQƏTIN ARTMASI ÜÇÜN MAARIFLƏNDIRMƏ IŞLƏRININ SÜRƏTLƏNDIRILMƏSINƏ EHTIYAC VAR

2 916 NƏQLIYYAT VASITƏSI 
UTILIZASIYAYA VERILIB

Fotolar: Tapdıq Abdullayev - Global Photostock

UTILIZASIYA PROSESINƏ UTILIZASIYA PROSESINƏ 
MARAQ     ARTIBMARAQ     ARTIB

UTILIZASIYA PROSESINƏ UTILIZASIYA PROSESINƏ 
MARAQ     ARTIBMARAQ     ARTIB

Fərhad Fərhad 
Eyyubov Eyyubov 

Maestro 70 
illik yubileyi 

ərəfəsində 
Bakıya gəlir 
və təntənəli 

yubileyi 
keçirilir. Söz 

verir ki, hər il 
gələcək və gənc 

musiqiçilərə 
ustad dərsləri 

keçəcək. O, 
sözünə əməl 

edir.

MSTISLAV ROSTROPOVIÇIN GEYINDIYI FRAK VƏ DIRIJOR ÇUBUĞU, KONSERTDƏN ÇƏKILMIŞ VIDEOKADRLAR

HAZIRLADI

TƏRANƏ MƏHƏRRƏMOVA
taranamaharramova@kaspi.az

Ev-muzeyin 
ekspozisiyası 

Mstislav 
Rostropoviçin 

uşaqlıq, 
gənclik və 
yaradıcılıq 
illərini əks 

etdirən nadir 
materiallarla 

zəngindir. 
Maestronun 

Bakıda 
anadan 

olmasını 
təsdiqləyən 

doğum 
haqqında 
şəhadət-

naməsi 
muzeydə 
saxlanır.

L eopold və Mstislav 
Rostropoviçlərin ev-muzeyi 
elə görkəmli musiqiçilərin 

adını daşıyan küçədə - Leopold və 
Mstislav Rostoropoviçlər küçəsi 19-
da, vaxtilə yaşadıqları evdə yerləşir. 

Dünyaşöhrətli violonçel ustası 
Mstislav Rostropoviçin xatirə günü 
- 27 aprel ərəfəsində ev-muzeyini 
ziyarət edib qiymətli xatirələrin izinə 
düşdük... 

MAESTRONUN ŞƏXSI ARXIVINDƏN
Qədim taxta qapını açaraq dar 

pillələrlə yuxarı qalxır, görkəmli 
violonçel ustasının doğulduğu evə 
daxil oluruq. Ev giriş, memorial 
otaq və ekspozisiya otaqlarından 
ibarətdir. Ev-muzeyin ekspozisiyası 
M.Rostropoviçin uşaqlıq, gənclik və 
yaradıcılıq illərini əks etdirən nadir 
materiallarla zəngindir. Maestronun 
Bakıda anadan olmasını təsdiqləyən 
doğum haqqında şəhadətnaməsi 
muzeydə saxlanır. Bacısı Veronika 
ilə birlikdə uşaqlıq illərini 
əks etdirən əşyalar da muzey 
eksponatları sırasındadır. 

Ev-muzey 2002-ci il martın 
4-də Ulu Öndər Heydər Əliyevin 
Sərəncamı əsasında açılıb. 
Ekspozisiyalardakı violonçel 
futlyarı, şəxsi not şkafı, dirijor frakı 
və çubuğu, müharibə dövründə 
yaralılar qarşısında çıxış etdiyi 
gödəkcəsi, əsərlərinin notları, 
nadir fotolar və s. Rostropoviçin 
şəxsi arxivindəndir. Ev-
muzeydə maestroya məxsus saat 
Rostropoviçin vəfat etdiyi vaxta 
qurulub. 

INAM, VƏZIFƏ VƏ NAMUS
Rostropoviçlər zadəganlıq titulu 

almış nəsildir. Bu titul onlara hələ 
ulu babaları İosif Rostopoviçin 
dövründə verilib. Onların öz 
gerbləri və “İnam, vəzifə və 
namus” adlı devizləri olub. 

Muzeyin elmi işçisi Rəhimə 
Həsənova Rostropoviçlər 
ailəsi haqqında məlumat verir: 
“Ailəsi hələ Mstislav dünyaya 
gəlməmişdən iki il əvvəl Bakıya 
gəlib. 1925-ci ildə Şərqdə ilk dəfə 
Konservatoriya yarananda dahi 
bəstəkarımız Üzeyir Hacıbəyli bu 
sənət ocağında dərs deməsi üçün 
istedadlı violonçel ifaçısı, professor 
Leopold Rostropoviçi Bakıya dəvət 
edir. Əvvəllər Bakıya konsert 
vermək üçün səfər edən Leopold 

Rostropoviç bu dəfə ailəsi ilə 
birlikdə Bakıya köçür. Onun həyat 
yoldaşı pianoçu Sofya Fedotova 
da konservatoriyada fortepiano 
fakültəsində dərs deməyə başlayır. 
Onlar keçmiş Kolodezni küçəsində 
(indiki Rostropoviçlər küçəsi) 
1931-ci ilə kimi yaşayıblar. 1927-ci 
ildə Mstislav Rostropoviç bu evdə 
dünyaya göz açıb...”

QALINA VIŞNEVSKAYA ILƏ TANIŞLIQ
İkinci zalda bəstəkarın uşaqlıq və 

gənclik illərini əhatə edən şəkillər - 
ailənin Bakıdan Moskvaya köçməsi, 
konservatoriya illəri, müharibə 
dövrü ilə bağlı 
fotolar var. 
Atası 

dünyasını dəyişəndə Mstislavın 
14 yaşı olur. Ailənin yükü onun 
çiyninə düşür. Həm atasının 
işlədiyi musiqi məktəbində dərs 
deyir, həm də müharibədə yaralılar 
qarşısında çıxış edir. Orkestrlə 
ilk konsertini də 14 yaşında verir. 
Moskva Konservatoriyasına daxil 
olanda onun 16 yaşı vardı. Piano və 
violonçel ifaçılığı ilə yanaşı dirijorluq 
və bəstəkarlıq ixtisaslarına da 
yiyələnir. 

M.Rostropoviç 1945-ci ildə SSRİ-
də ilk dəfə keçirilən 
gənc musiqiçilərin 
birinciliyində qızıl 
medala 

layiq görülür. Leninqrad (indiki 
Sankt-Peterburq) və Moskva 
konservatoriyalarında pedaqoji 
fəaliyyətlə məşğul olur, çoxsaylı 
ifaçıların yetişməsində böyük əmək 
sərf edir. 

Zalda bəstəkarın SSRİ-dən 
immiqrasiya etməmişdən əvvəl 
Bakıya gəldiyi 60-70-ci illəri, 
gənclik illərini və ailə həyatını əks 
etdirən nadir eksponatlar maraq 
doğurur. 

50-ci illərdə maestro 
dünyaşöhrətli opera ifaçısı Qalina 

Vişnevskaya ilə tanış olur. 
Onlar ailə qurmağa 

qərar verirlər. 
Opera ifaçısı 
ailəli olsa da, 

ərindən ayrılıb 
Rostropoviçlə 

evlənir. 

Onların iki qızı doğulur. Həmin 
illərdə Rostropoviç dirijorluğa da 
həvəs göstərir. 1968-ci ildə, Böyük 
Teatrda “Yevgeni Onegin” operası 
ilə ilk dirijorluğu böyük əks-sədaya 
səbəb olur. 

Vişnevskaya-Rostropoviç 
yaradıcılığı 30 il davam edir. 
Ekspozisiyada Rostropoviçin 
Azərbaycanın görkəmli musiqi 
xadimləri ilə fotoları da yer alıb.

Konsertlərin birində Xalq 
artisti Firəngiz Əlizadənin 
“Qarabağnamə” əsərini dinləyən 
violonçel ifaçısı onun üçün də əsər 
yazmasını xahiş edir. F.Əlizadə 
maestroya “İthaf” əsərini həsr edir. 

FIKIR VƏ IDEYA AZADLIĞININ 
MÜDAFIƏÇISI

Üçüncü ekspozisiya otağı 
bəstəkarın Qərb ölkələrindəki 
fəaliyyətini əks etdirən 
eksponatlarla zəngindir. Təəssüf ki, 

ailənin həyatı təkcə 
böyük musiqi 

salonlarında 
təntənəli keçən 

alqışlarla 
müşayiət 

olunmur. 
Onlar 

təlatümlü dövr də yaşayırlar: 
“Rostropoviç mədəniyyət və 
siyasətdə sərbəst fikir və ideya 
azadlığının yorulmaz müdafiəçisi 
idi. Maestro əzilən insanların 
yanında idi, ədaləti müdafiə 
edirdi. O, 1970-ci ildə Sovet 
ideologiyasının təqiblərinə məruz 
qalmış yazıçı Aleksandr Soljenitsınə 
öz evində sığınacaq verir. 
Soljenitsınlə dostluq münasibətləri 
və digər dissidentlərə verdiyi 
dəstək səbəbindən Rostropoviç 
hakimiyyətin təzyiqlərinə məruz 
qalır. Nəticədə musiqiçinin və onun 
həyat yoldaşının xarici səfərlərə 
yollanmasına məhdudiyyət 
qoyulur. Rostropoviç solo 
konsertlər vermək üçün Sibirə 
göndərilir.

Nəhayət, Rostropoviç ailəsi ilə 
birgə 1974-cü ildə Sovet İttifaqını 
tərk edərək ABŞ-yə yollanır. 
Tezliklə vətənində onun musiqi 
fəaliyyətinə qadağa qoyulur və 
ardınca sovet vətəndaşlığından 
məhrum edilir. Ailə ABŞ-də bir il 
çətinliklər içərisində yaşayır. Amma 
maestro tezliklə Vaşinqtondakı ABŞ 
Milli Simfonik Orkestrinin musiqi 
direktoru və dirijoru kimi fəaliyyətə 
başlayır. O, 17 il müddətində həmin 
orkestrə dirijorluq edir. Maestro 
SSRİ-də vətəndaşlıqdan məhrum 
ediləndən sonra bir çox ölkələr ona 
vətəndaşlıq təklif edirdi. Ancaq o, 
heç bir təklifi qəbul etmirdi. “Mən 
dünya vətəndaşı olmaq istəyirəm”, 
- deyirdi. Rostropoviç həqiqətən 
dünya vətəndaşı idi”. 

Ekspozisiyada maestronun 
dünyanın siyasi liderləri, nüfuzlu 
şəxsiyyətləri, Salvador Dali, Pikasso 
kimi dahi rəssamlarla fotoları yer 
alıb. 

Divarda bəstəkarın Berlin 
divarlarının dağıdılması zamanı 
improvizasiyaya əsaslanmış 
ifasını əks etdirən fotosu da var. 
Bu ifa televiziya vasitəsilə bütün 
dünyaya nümayiş etdirilir. 1990-
cı ildə isə artıq ABŞ vətəndaşı 
olmasına baxmayaraq, ruslar onun 
vətəndaşlığını bərpa edirlər. 

Ekspozisiyada bəstəkarın 
orden və medalları, təltifləri də 
nümayiş olunur. O, Fransanın 
“Şərəf Legionu” ordeninə, müxtəlif 
universitetlərin fəxri doktoru adına 
və digər mükafatlara layiq görülüb. 
Beş dəfə “Qremmi” mükafatı 
qazanıb.

Ev-muzeyin dördüncü zalı 
maestronun Bakı dövrünü 
əhatə edir. Maestro Ulu 
Öndər Heydər Əliyevin 
dəvəti il Bakıya gəlir, 
konsertlər verir, ustad 
dərsləri keçir. Maestro 70 
illik yubileyi ərəfəsində 
gəlir və Bakıda təntənəli 
yubileyi keçirilir. Söz verir 
ki, hər il gələcək və gənc 
musiqiçilərə ustad dərsləri 
keçəcək. O, sözünə əməl 
edir. M.Rostropoviç 1998-
ci ildə öz istəyi ilə məcburi 
köçkün düşərgələrinə baş 
çəkir. Qayıdandan sonra 
Vişnevskaya-Rostropoiç  
Xeyriyyə Fondunun dəstəyi 
ilə irimiqyaslı peyvənd 
proqramını maliyyələşdirir. 
Yaponiyada aldığı qrantla 
Azərbaycan Simfonik 
Orkestri üçün musiqi alətləri 
hədiyyə edir. Maestro ilə Ulu 
Öndər bir-birinin şəxsiyyətinə 
hörmət edirdi. Onların 
arzusu Filarmoniyanın 
bərpası və açılışda iştirak 
etmək idi. Lakin 2003-cü 
ildə Ulu Öndərin vəfatı 
Rostropoviçi çox təsirləndirir. 
2005-ci ildə Maestro Dövlət 
Filarmoniyasının açılışında 
tək iştirak edir. O, konsertdə 
üzünü Heydər Əliyevin 
portretinə çevirərək İohann 
Sebastyan Baxın 2 nömrəli 
süitasından “Sarabanda” 
hissəsini ifa edir. “Bu əsər 
bütün dinlərə aid duadır”, - 
deyir. 

Ekspozisiyada maestronun 
həmin konsertdə geyindiyi 

frakı və dirijor çubuğu, 
konsertdən çəkilmiş 
videokadrlar, şəkillər və 
üzərində maestronun 
avtoqrafı olan konsert 
proqramı var. 

Ümumilikdə ev-muzeydə 
beş mindən artıq eksponat 
- əlyazmalar, bukletlər, 
afişalar, kitablar, notlar, 
qəzetlər disklər, əşyalar, 
maestro haqqında filmlər, 
ifası ilə yazılmış audio 
kasetlər var. 

Maestronun Kremldə 
keçirilən 80 illik yubileyində 
Prezident İlham Əliyev 
və Birinci vitse-Prezident 
Mehriban Əliyeva da  iştirak 
edib. 2007-ci il 27 martda 
Prezident İlham Əliyevin 
Sərəncamı ilə Rostropoviç 
“Heydər Əliyev” ordeni ilə 
təltif edilib.

Muzeyin elmi işçisi qeyd 
edir ki, pandemiyadan əvvəl 
Azərbaycanda Rostropoviç 
festivalı keçirilirmiş: 
“Festival günlərində çoxlu 
məşhur musiqiçilər ölkəyə 
gəlirdi, ev-muzeyi də ziyarət 
edirdilər. Qızları Yelena və 
Olqa da festival vaxtı Bakıya 
gəlirdilər”. 

Hazırda muzeyi ölkəyə 
gələn xarici turistlər, xüsusən 
ruslar ziyarət edir. Bakıda 
musiqi sahəsində təhsil 
alan tələbələr, məktəblilər 
də muzeyə baş çəkirlər. 
Ev-muzeyi həftənin bazar 
ertəsindən başqa bütün 
günlər saat 10:00-dan 18:00-
dək işləyir.  

MAESTRONUN 
BAKI DÖVRÜ

ISTƏYƏN MAESTRONUN OCAĞI
DÜNYA VƏTƏNDAŞI OLMAQ

ISTƏYƏN MAESTRONUN OCAĞI
DÜNYA VƏTƏNDAŞI OLMAQ

Fotolar: Əjdər İbrahimov - Global Photostock

Rüfət Qəmbərov bildirib ki, 
Bakı-Supsa kəməri gələcəkdə 
neft istehsalı və ticarətində 
aktiv iştirak edən ticarətçilər, 
daşıyıcı şirkətlər və tərəfdaşlar 
üçün cəlbedici imkanlar 
təklif edə bilər. SOCAR isə bu 
potensialdan istifadə yollarını 
müvafiq tərəfdaşlarla birlikdə 
araşdırır.

Azərbaycan Dövlət Neft Şirkəti 
(SOCAR) Bakı-Supsa neft kəmərindən 
istifadə imkanlarını tərəfdaşlarla birgə 
qiymətləndirir. “Report” xəbər verir ki, bu 
barədə “SOCAR Midstream Operations”un 
biznesin inkişafı bölməsinin rəhbəri Rüfət 
Qəmbərov Bakıda keçirilən “Xəzər və 
Mərkəzi Asiya Neft Ticarəti və Nəqliyyatı 
Forumu”nda çıxışı zamanı bildirib. Onun 
sözlərinə görə, hazırda Bakı-Supsa neft 
kəməri vasitəsilə nəql prosesi dayandırılıb: 
“Bir vaxtlar “Azəri-Çıraq-Günəşli” (AÇG) 
yataqlar blokundan hasil edilən neft bu 
marşrutla nəql olunurdu. Hazırda kəmər 
üzrə əməliyyatlar dayandırılıb. Lakin 
onun ötürücülük gücü gündəlik 100 min 
bareldən bir qədər çoxdur və bu, region 
üçün strateji əhəmiyyət daşıyan dayanıqlı 
infrastruktur sayılır”.
R.Qəmbərov əlavə edib ki, Bakı-Supsa 
kəməri gələcəkdə neft istehsalı və 
ticarətində aktiv iştirak edən ticarətçilər, 
daşıyıcı şirkətlər və tərəfdaşlar üçün 
cəlbedici imkanlar təklif edə bilər: 
“SOCAR isə bu potensialdan istifadə 
yollarını müvafiq tərəfdaşlarla birlikdə 
araşdırır”.
SOCAR rəsmisi deyib ki, Bakı-Supsa 
boru kəməri xüsusiyyətlərinə görə Qara 
dəniz sahilində yerləşən neft emalı 
zavodlarında emal üçün ən uyğun olan 
neftə malik şirkətlər üçün mühüm rəqabət 
üstünlüklərinə sahibdir.
R.Qəmbərov kəmərin 1999-cu il aprelin 17-
də istismara verildiyini xatırladıb. “Marşrut 
neft istehsalçıları və treyderlər üçün 
cəlbediciliyini qoruyur. Çünki Bolqarıstan 
və Rumıniyada NEZ-in təchizatı üçün 
yararlıdır”, - R.Qəmbərov qeyd edib.
Onun sözlərinə görə, neftin kimyəvi 
tərkibini və Qara dənizdə müvafiq 
infrastrukturun mövcudluğunu nəzərə 
alaraq, Bakı-Supsa uzunmüddətli 
perspektivdə strateji əhəmiyyətini qoruyur.
“Əminik ki, zamanla boru kəmərinin 
işinin dayandırılmasına təsir edən şərtlər 
dəyişəcək. “SOCAR Midstream”  
SOCAR-ın bir hissəsi olaraq və dövlətin 
maraqları naminə onun gələcək istifadəsi 
ilə bağlı təklifləri nəzərdən keçirməyə 
hazırdır”, - deyə şöbə müdiri əlavə edib.

SOCAR-dan SOCAR-dan 
Bakı-Supsa ilə Bakı-Supsa ilə 
bağlı təklifbağlı təklif

SOSIAL SOSIAL 
MƏSULIYYƏT MƏSULIYYƏT 

STRATEGIYASISTRATEGIYASI
Dayanıqlılıq siyasəti 

BMT-nin Qlobal Sazişinə 
üzv olan “Global Media 
Group”un Korporativ 
Sosial Məsuliyyət 
strategiyasının əsas tərkib 
hissəsini təşkil edir. O 
cümlədən, Qrup ətraf 
mühitin qorunması və 
ekoloji maarifləndirmə 
layihələrinin uğurla 
icrasına səy göstərir, 
dayanıqlı nəticələrin əldə 
olunmasını hədəfləyir.

Jurnalistlərə 
açıqlamasında “Global 
Media Group”un 
Marketinq direktoru Laura 
Seyidbəyova deyib ki, 
“Yaşıl gələcək birlikdə kök 
salır” şüarı ilə keçirilən 
ağacəkmə aksiyası “Global 
Media Group”a daxil 
olan şirkətlərlə birgə 
Ekologiya və Təbii Sərvətlər 
Nazirliyinin dəstəyi 
əsasında həyata keçirilir:

“Dayanıqlı ekoloji 
maarifləndirmə” Global 
Media Group”un korporativ 
sosial məsuliyyət 
strategiyasının bir 
hissəsidir. Biz müxtəlif 
təşkilatlarla əməkdaşlıq 
edərək daha güclü və 
dayanıqlı nəticələrin əldə 
olunmasına çalışırıq”.

“Global Media Group” 2017-
ci ildən Azərbaycanda fəaliyyət 
göstərən ən böyük media-
holdinqlərdən biridir. “Global 
Media Group”a Azərbaycanda və 
ölkə xaricində fəaliyyət göstərən 
televiziya kanalları, informasiya 

agentlikləri, xəbər portalları, 
qəzetlər və digər şirkətlər daxildir. 
“Global Media Group” haqqında 

daha ətraflı məlumat əldə 
etmək üçün www.gmg.az saytına 
və ya şirkətin müxtəlif sosial 
şəbəkələrdə olan səhifələrinə 
(“Facebook”,  “Instagram”, 
“LinkedIn”,  “YouTube”) müraciət 
edə bilərsiniz.

“GLOBAL MEDIA GROUP” HAQQINDA“GLOBAL MEDIA GROUP” HAQQINDA

“Yaşıl gələcək 
birlikdə kök 
salır” şüarı 
ilə həyata 
keçirilmiş 

aksiya 
çərçivəsində 
ərazidə iqlim 

şəraitinə uyğun 
500-dən çox 
müxtəlif növ 

ağac əkilib. 
Tədbirdə 

“Global Media 
Group”un 

rəhbər heyəti 
və əməkdaşları 
iştirak ediblər.

Ətraf mühitin 
mühafizəsinə və 
davamlı inkişafa 

xüsusi önəm verən 
“Global Media Group”un 
təşəbbüsü ilə Qaradağ 
rayonunun Müşfiqabad 
qəsəbəsində növbəti 
ağacəkmə aksiyası təşkil 
olunub.

“Report”un məlumatına 
görə, 22 aprel 2025-ci 
il tarixində keçirilmiş 
aksiya Qrupa daxil 
olan şirkətlərin iştirakı 
və Ekologiya və Təbii 
Sərvətlər Nazirliyinin 
dəstəyi ilə baş tutub.

“YAŞIL GƏLƏCƏK 
BIRLIKDƏ KÖK SALIR”

“Yaşıl gələcək birlikdə 
kök salır” şüarı ilə 
həyata keçirilmiş aksiya 
çərçivəsində ərazidə iqlim 
şəraitinə uyğun 500-dən 
çox müxtəlif növ ağac 
əkilib. Tədbirdə “Global 
Media Group”un rəhbər 
heyəti və əməkdaşları 
iştirak ediblər. Təşəbbüsün 
əsas məqsədi ekoloji 

davamlılığın 

təmin edilməsi, ətraf 
mühitin yaşıllaşdırılması 
və təbii resursların 
qorunmasına töhfə 
verməkdir.

“Global Media Group” 
olaraq, ölkəmizdə ekoloji 
vəziyyətin yaxşılaşdırılması 
istiqamətində həyata 
keçirilən layihələrdə iştirak 
etməkdən məmnunluq 
duyuruq. Davamlı 
inkişaf prinsiplərinə 
sadiq qalaraq, həyata 
keçirdiyimiz bu 
ağacəkmə aksiyası ətraf 
mühitin qorunması 
və ekoloji tarazlığın 
təmin olunmasına 
yönəlmiş kompleks 
fəaliyyətlərimizin bir 
hissəsidir. Bu kimi 
təşəbbüslər vasitəsilə 
həm ekoloji dəyərlərin 
cəmiyyətdə təşviqinə, 
həm də gələcək nəsillər 
üçün daha sağlam 
və dayanıqlı mühitin 
formalaşdırılmasına töhfə 
veririk”, – “Global Media 
Group”un İdarə Heyətinin 
üzvü Rövşən Nizamov 
bildirib.

Fotolar: Rüfət Mikayılov- Global Photostock

SUNi iNTELLEKT HANSI 
PROBLEMLƏRƏ SƏBƏB OLA BiLƏR?

TEXNOLOGIYA 1126 APREL ŞƏNBƏ 2025

AYGÜN ƏZIZ
aygunaziz@kaspi.az

Süni intellekt texnologiyaları son 
illər ərzində həyatın bir çox 
sahəsində inqilabi dəyişikliklərə 

səbəb olub. Müsbət tərəfləri çox 
olsa da, ciddi təhlükə və problemlər 
yaratmaqda da “peşəkar”dır. 
Beynəlxalq Enerji Agentliyi də 
hesabatında bu məqama toxunub. 
Agentlik açıqlayıb ki, süni intellekt 
sayəsində enerji müəssisələrinə qarşı 
kiberhücumlar üç dəfə artıb və daha 
da təkmilləşib. Süni intellektin müsbət 
tərəflərini tez-tez müzakirə edir, 
faydalanırıq. Bəs mənfi tərəfləri nədir? 
Süni intellekt hansı problemlərə səbəb 
ola bilər?

MANIPULYASIYA, FIRILDAQÇILIQ...
Süni intellekt modelləri vasitəsilə 

risklərin təhlili, fırıldaqçılığın 
aşkarlanması və məlumat məxfiliyinin 
qorunmasında bizneslərə həllər 
təqdim edən “Polygraf AI”nin baş 
icraçı direktoru Yaqub Rəhimov 
“Kaspi”yə açıqlamasında bildirdi ki, 
süni intellekt, əsasən, çox vaxt aparan, 
yorucu işlərdə insanlardan daha 
çox nəticə verir: “Məsələn, 300 min 
səhifəlik sənədi insandan yaxşı analiz 
edir. Bu səbəbdən daha çox yorucu 
işlərdə ondan istifadə halları artacaq 
və genişlənəcək. Buraya analitik 
məsələlər, kibertəhlükəsizliyə nəzarət, 
fərdi dataların qorunmasına nəzarət 
və sair daxildir”.

Mütəxəssis bildirir ki, süni 
intellektin tətbiqində iki problem 
ciddi şəkildə nəzərə çarpır: “Onun 
tətbiqi xüsusilə data analitikası 
və verilənlərin təhlili sahəsində 
daha məqsədəuyğundur. İnsanlar 
qərarvermə prosesində bəzən 
emosional, subyektiv və qərəzli 
yanaşa bildikləri halda, süni intellekt 
sistemləri obyektiv və məlumat əsaslı 
analizlər təqdim edə bilir. Lakin bu 
texnologiyanın tətbiqində iki əsas 
problemlə qarşılaşa bilərik. Birincisi, 
şəxsi məlumatların yanlışlıqla və 
ya nəzarətsiz şəkildə süni intellekt 
sistemlərinə ötürülməsidir. Bu hallar 
sintetik data vayninq (verilənlərin süni 
şəkildə çıxarılması və manipulyasiyası) 
riskini artırır. İkinci problem isə süni 
intellekt vasitəsilə həyata keçirilən 
fırıldaqçılıq hallarıdır. Məsələn, 
insanların bank hesablarının 
boşaldılması, şəxsi məlumatlar 
vasitəsilə əmlaklarına qanunsuz yolla 
müdaxilə edilməsi bu kontekstdə 
xüsusilə narahatedicidir”.

SÜNI INTELLEKT PEŞƏLƏRI 
TAMAMILƏ ƏVƏZ EDƏCƏK?

Y.Rəhimov bu texnologiyanın 
peşələri tamamilə əvəz edəcəyi 
fikri ilə razı deyil: “Cəmiyyətdə 
bəzən yanlış fikir formalaşır ki, 
süni intellekt insanları və bəzi 
peşələri tamamilə əvəz edəcək. 
Əksinə, süni intellekt əmək 
məhsuldarlığını artırır, insanların 
gündəlik rutin və təkrarolunan 

işlərini avtomatlaşdıraraq onlara 
daha çox fərdi fəaliyyətlərə və 
sevdikləri işlərə fokuslanmaq 
imkanı verir. Beləliklə, bu 
texnologiyalar düzgün 
istifadə olunduğu 
təqdirdə, insanların 
həyat keyfiyyətini 
yüksəltmək və tənbəlliyi 
aradan qaldırmaq 
baxımından əhəmiyyətli 
bir rol oynaya bilər”.

“TƏKCƏ TEXNOLOJI 
DEYIL, GEOSIYASI VƏ 
IQTISADI TƏHLÜKƏLƏR 
YARADIR”

İKT üzrə ekspert 
Elvin Abbasov deyir ki, 
kibertəhlükəsizlik sahəsində 
çox dərin və təhlükəli 
risklər var: “Süni intellekt 
artıq təkcə texnologiya 
sektoru ilə məhdudlaşmır - 
səhiyyə, maliyyə, təhsil, 
nəqliyyat, energetika 
və dövlət idarəçiliyinə 
qədər demək olar ki, 
bütün sahələrdə geniş 
şəkildə tətbiq olunmağa 
başlayıb. Lakin bunun 
çox təhlükəli riskləri var. 
Kiberhücum edənlər artıq 
süni intellektdən istifadə 
edərək zəif nöqtələri 
daha sürətlə aşkar edir, 
müdaxilə üsullarını 
avtomatlaşdırır və hədəfə 
yönəlik daha mürəkkəb və 
“ağıllı” hücumlar həyata 
keçirə bilirlər. Bu isə 
təkcə texnoloji deyil, həm 
də geosiyasi və iqtisadi 
təhlükələr yaradır”.

HÜCUMLAR SÜNI 
INTELLEKTLƏ HƏYATA 
KEÇIRILIRSƏ...

Ekspert vurğulayır ki, 
dezinformasiya və saxta 
kontentlərin (deepfake) 
yayılması, şəxsi məlumatların 
icazəsiz toplanması və emal edilməsi, 
qərarvermədə şəffaflığın azalması 
və süni intellekt modellərinin qərəzli 
qərarlar verməsi bu sahədə üzə 
çıxan əsas problemlərdəndir: “Bu 
problemlərin qarşısını almaq 
üçün süni intellektin istifadəsini 
tənzimləyən hüquqi baza 
formalaşdırılmalı, onun 
alətləri istifadəyə verilməzdən 
əvvəl təhlükəsizlik və 
etik uyğunluq baxımından 
müstəqil qurumlar tərəfindən 
sertifikatlaşdırılmalıdır. Bundan 
əlavə, hücumlar süni intellektlə 
həyata keçirilirsə, müdafiə də 
süni intellektlə gücləndirilməlidir. 
Yəni, süni intellekt əsaslı 
müdafiə sistemləri yaradılmalı, 
xüsusilə kritik infrastruktur 
üçün daha dayanıqlı və öyrənən 
təhlükəsizlik mexanizmləri 
tətbiq olunmalıdır”.

Süni 
intellektin 

müsbət yönləri ilə 
yanaşı, fəsadları da 
az deyil. Həyatımızın 
bütün sahələrinə daxil 
olan süni intellekt artıq 
bizlərə psixoloji təsir 
də göstərməyə 
başlayıb. Süni 
intellektlə ünsiyyət 
sığınılacaq bir 
məkana 
çevrilməyə 
başlayır.

Süni intellektin sürətli 
inkişafı və gündəlik həyatımıza 
inteqrasiyası psixoloji 

aspketlərdən də risklər 
yaradır. İnsanların 
sosial əlaqələrinə və 
psixoloji vəziyyətinə 
təsiri danılmazdır.

Psixoloq 
Nizami 

Orucov 
deyir ki, 

süni 

intellektin yaratdığı ən əsas 
psixoloji problem asılılıqdır: “Süni 
intellektlə ünsiyyət bir qaçış yeri, 
sığınılacaq məkana çevrilməyə 
başlayır. İnsanlarda bir robotla 
danışmaqdan qaynaqlana biləcək 
empatiya azlığı müşahidə oluna 
bilər. İnsani ünsiyyətin tərkibi ilə 
süni intellektlə ünsiyyətin tərkibi 
eyni ola bilməz. Bununla da 
insani dialoqlar, insani yanaşma, 
empatiyalar zamanla zəifləyə, 
məna boşluğu yaşana bilər. İş 
yerlərinin avtomatlaşdırılması 
və insan əməyinin azalması bəzi 
insanlarda “lazımsızlıq” hissi 
yaradır, bu da depressiya və 
motivasiya itkilərinə səbəb olur”.

Yaqub Yaqub 
RəhimovRəhimov

Foto: Sabir Məmmədov - Global Photostock

Nizami Nizami 
OrucovOrucov

“İnsanlar 
tərcüməni belə 
süni intellektə 

tam etibar 
etmirlər”

Lazımsızlıq hissi, məna boşluğu, zəif empatiya

E.Abbasov yaxın illər 
ərzində heç bir peşənin süni 

intellekt ilə əvəzlənməsini 
gözləmir: “Süni intellektlə 
bağlı hazırda cəmiyyətdə 

böyük bir qorxu var ki, 
peşələri əvəzləyəcək. Düzdür, 

o, ən sadə ofis işlərinə 
qədər müxtəlif sahələrdə 

tətbiq olunaraq iş proseslərini 
asanlaşdırır. Lakin hələlik süni 

intellekt heç bir peşəni tam əhatələməyib. Bu günə 
qədər heç bir şirkət, hətta ən sadə tapşırığı belə tam olaraq süni 

intellektə həvalə edib, onu müstəqil qərar verən bir subyekt kimi tanımayıb. 
Məsələn, süni intellektin ən effektiv tətbiq sahələrindən biri tərcümədir. Buna 

baxmayaraq, beynəlxalq araşdırmalar göstərir ki, tərcüməçilərə ehtiyac hələ də 
çox yüksəkdir”.



A zərbaycan hökuməti 
kommunal xidmətlərin 
idarə olunmasında 

rəqəmsal transformasiyanın 
həyata keçirilməsi 
istiqamətində mühüm addım 
atıb. “Kommunal xidmətlərlə 
bağlı Vahid İnformasiya 
Sisteminin yaradılması 
və aidiyyəti sistemlərin 
inteqrasiyası üzrə 2025-ci il 
üçün Yol Xəritəsi” təsdiqlənib. 
Yol xəritəsinə görə, cari 
ilin 1 may tarixinə qədər 
kommunal qurumlar üzrə 
vahid abunəçi kodu mexanizmi 
yaradılması və Kommunal 
Xidmətlər Vahid İnformasiya 
Sisteminin formalaşdırılması 
ilə bağlı konseptual sənədin 
hazırlanması planlaşdırılır. 
2025-ci ilin sonuna 
qədər layihə ilə bağlı əsas 
mərhələlərin tamamlanması 
nəzərdə tutulur. Sistemin 
yaradılmasına rəhbərliyi 
İnnovasiya və Rəqəmsal İnkişaf 
Agentliyi həyata 
keçirir.

XIDMƏT KEYFIYYƏTI 
VƏ ŞƏFFAFLIQ 
ƏHƏMIYYƏTLI 
DƏRƏCƏDƏ ARTACAQ 

Agentlikdən bildirildi 
ki, Vahid İnformasiya 
Sistemi ölkədə kommunal 
sahədə idarəetmənin 
effektiv təşkili məqsədi 
daşıyır: “Sistem kommunal 
xidmətlərlə bağlı zəruri 
məlumatların toplanması, 
emalı, vahid platformada 
birləşdirilməsi, bu məlumatlar 
əsasında monitorinqlərin və 
analitik təhlillərin aparılması, 
proqnozların hazırlanması 
və vətəndaşlara 

mərkəzləşdirilmiş elektron 
xidmətlərin göstərilməsi 
üçün əsas infrastruktur 
olacaq. Bu sistem vasitəsilə 
kommunal xidmət sahəsində 
həm dövlətin idarəetmə 
funksiyası güclənəcək, həm də 
xidmət keyfiyyəti və şəffaflıq 
əhəmiyyətli dərəcədə artacaq”. 

Qurumun məlumatına görə, 
sistem vətəndaşlar üçün bir 
sıra yenilik və rahatlıq vəd edir: 
“Sistem abonentlərə kommunal 
xidmətlərlə bağlı məlumatları 
vahid platformadan əldə 
etməyə və ödənişləri daha 
rahat həyata keçirməyə imkan 
verəcək. Ən başlıcası, bu 
sistem vasitəsilə istifadəçilər 
vahid portal üzərindən 
elektrik, qaz, su, istilik və 
digər kommunal xidmətlər 
üzrə borclarını, sərfiyyat 
göstəricilərini və tarifləri 
izləyə biləcəklər. Sistemin 
təqdim edəcəyi e-xidmətlər 
sayəsində vətəndaşlar onlayn 
ödəniş, elektron müraciət, 
xəbərdarlıqların 
alınması, avtomatik 

ödəniş 

planlaşdırılması və rəqəmsal 
arxivdən istifadə kimi 
imkanlara malik olacaqlar”.

MIS-LƏR, LIFTLƏRƏ DAIR 
XIDMƏTLƏR DƏ SISTEMƏ 
INTEQRASIYA EDILƏ BILƏR

Agentlikdən bildirildi 
ki, Yol Xəritəsinə əsasən, 
sistemə aşağıdakı kommunal 
xidmət növləri - elektrik 
enerjisi, qaz, su, kanalizasiya 
və istilik təchizatı daxil 
edilib. Bu xidmətlər üzrə 
məlumatlar real vaxt 
rejimində mərkəzləşdirilmiş 
sistemə ötürüləcək və 
vətəndaşlar bu məlumatlara 
rahat çıxış əldə edəcəklər: 
“Gələcək mərhələlərdə isə 
xidmət spektrinin daha da 
genişləndirilməsi nəzərdə 
tutulur. Yaşayış binalarının 
idarə olunması (Mənzil 
İstismar Sahəsi -MİS), lift və 
mənzil fonduna dair xidmətlər 
də potensial olaraq bu sistemə 
inteqrasiya edilə bilər. Əgər bu 

sahələr üzrə rəqəmsallaşma 
təmin olunarsa və aidiyyəti 
normativ-hüquqi baza 
formalaşarsa, həmin 
ödənişlər və xidmətlər də 
sistem daxilində elektron 

şəkildə idarə oluna 
bilər”.

YENILIK12
VAHID PORTALDA KOMMUNAL XIDMƏT GÖSTƏRICILƏRINI IZLƏMƏK MÜMKÜN OLACAQ

Kommunal xidmətlərlə bağlı yeni sistem yaradılır. Yeni sistem vasitəsilə 
kommunal xidmət sahəsində həm dövlətin idarəetmə funksiyası güclənəcək, 

həm də xidmət keyfiyyəti və şəffaflıq əhəmiyyətli dərəcədə artacaq.

Ekspert bildirdi ki, yeni 
sistem ünvan problemlərini 
kökündən çözəcək: “Hazırda 
bəzi yeni qəsəbələrdə ünvan 
problemləri var. Hər bir 
kommunal ödəniş üzrə fərqli 
ünvan göstərilir. Yəni su 

qəbzində fərqli, qaz qəbzində 
fərqli ünvan olur. Sistemin 
tətbiqindən sonra bu kimi 
problemlər aradan qalxacaq”. 

Müsahibimizin sözlərinə 
görə, növbəti addım 
sayğaclarla bağlıdır. 

Sistemin tətbiqindən sonra 
quraşdırılacaq yeni nəsil 
“ağıllı sayğaclar” birbaşa 
mərkəzdən idarə olunacaq: 
“Artıq sahə müfəttişlərinə 
ehtiyac aradan qalxır. 
Sayğaclarla qurumlar 

mərkəzdən əlaqə yarada 
biləcəklər. Bu sistemin 
hədəflərindən biri kommunal 
xidmətlərin ödənişi zamanı 
insan faktorunu aradan 
qaldırmaqdır. Çünki harada 
insan faktoru olursa, 

orada müəyyən neqativ 
hallar ola bilir. Artıq 
bir çox qurumlar 
ağıllı sayğacları 
test edir, pilot 
layihələr həyata 
keçirirlər”. 

Vahid İnformasiya Sistemi 
ilkin mərhələdə Bakı və böyük 
şəhərlərdə pilot layihə şəklində 
tətbiq olunacaq: “İnfrastruktur və 
texnoloji imkanlar formalaşdıqdan 
sonra sistemin mərhələli şəkildə 
bütün regionlarda tətbiqi 
planlaşdırılır”. Bu ilin 1 dekabr 
tarixinə qədər abonentlərin 
fərdi identifikasiya nömrəsi üzrə 
məlumat bazasının mötəbərliliyinin 
90 faizə çatdırılması, eyni zamanda 

abonentlərin VÖEN üzrə məlumat 
bazasının mötəbərliliyinin 70 
faizə yüksəldilməsi nəzərdə 
tutulur. Onun icrası çərçivəsində 
kommunal qurumların 
inteqrasiyası, vahid abunəçi 
kodu mexanizminin tətbiqi və 
elektron xidmətlərin “mygov” 
rəqəmsal hökumət platformasına 
inteqrasiyası nəzərdə tutulur.

Azərbaycan İnformasiya və 
Kommunikasiya Texnologiyaları 

Sənayesi Assosiasiyası 
İdarə Heyətinin sədri 
Elvin Abbasovun 
sözlərinə görə, 
Yol Xəritəsində 
nəzərdə tutulan əsas 
yeniliklərdən biri vahid 
abunəçi kodunun 
tətbiqidir. Beləliklə, 
bütün xidmətlər 
üzrə məlumatlar 
mərkəzləşdirilmiş 
sistemdə toplanacaq: 
“Kommunal operatorların 
sistemləri inteqrasiya 
olunacaq. Real vaxt 
rejimində məlumat 
mübadiləsi təmin 
ediləcək, abonentlərə 
dəqiq və operativ xidmət 
göstəriləcək. Xidmətlərin 
50 faizi və bildirişlər 
“myGov” üzərindən 
təqdim ediləcək. Elektron 
hökumət xidmətləri daha 
əlçatan olacaq. Ödənişlər 
və məlumat əldə etmə 
prosesi sadələşdiriləcək. 
Vətəndaşlar üçün rahat 
interfeys və sürətli 

əməliyyatlar təmin 
olunacaq”.

“INSAN FAKTORU ARADAN QALXACAQ”

Sərfəli mobil operator “Nar” 28 aprel 
tarixində Bakı Kristal Zalında baş 
tutacaq “OneRepublic” konsertinin 
əsas dəstəkçisi olaraq, musiqi 
həvəskarlarını sevindirəcək. Musiqi 
və əyləncə dolu bu tədbirə öz 
abunəçilərini daha da yaxın etmək 
məqsədilə “Nar” sosial şəbəkələrdə 
xüsusi müsabiqəyə start verib.
Müsabiqədə iştirak etmək üçün 
sadəcə “Nar”ın rəsmi “Instagram” 
səhifəsindəki paylaşımın şərh 
bölməsində dostunu işarələmək 
kifayətdir. İştirakçılar arasından 5 
nəfər təsadüfi seçimlə qalib müəyyən 
olunacaq və hər biri 2 nəfərlik 
pulsuz bilet qazanacaq. Qeyd edək ki, 
müsabiqə 24 aprel saat 23:59-a qədər 
davam edəcək.
“Nar” gənclərin dinamik həyat tərzinə 
və musiqi zövqünə uyğun olaraq, 
texnologiya və əyləncəni bir araya 
gətirməyə davam edir. Həm musiqi, 
həm də hədiyyələrlə dolu bu fürsəti 
qaçırmayın!
Hazırda 2,2 milyon abunəçiyə 
yüksəkkeyfiyyətli rabitə xidmətləri 
göstərən “Nar” son 6 ildə Müştəri 
Loyallığı İndeksinə görə ölkədə lider 
mobil operatordur. Mobil operator 
müştəriyönümlülük strategiyasına 
sadiq qalaraq sərfəli qiymət 
qarşılığında üstün xidmət təqdim edir.

“Nar”dan 
“OneRepublic” 
konsertinə 
xüsusi hədiyyə

Türkiyə dərin kosmos 
missiyalarına start verib

AZƏRBAYCAN QLOBAL XƏRiTƏDƏ - “TIME” JURNALININ 
DUNYANIN ƏN YAXSI MƏKANLARI SiYAHISINDA

Azərbaycan dizaynı dünyanın ən yaxşı 
məkanları siyahısına düşüb. Dünyanın 
ən nüfuzlu nəşrlərindən biri olan “TIME” 
jurnalı Bakıdakı “CHELEBI” incəsənət 
məkanını “The World’s Greatest Places 
2025” illik reytinqinə daxil edib - bu, 
dünya üzrə mütləq görməli olan unikal 
məkanların siyahısıdır. Tropik adalar, 
qabaqcıl muzeylər və qastronomiya 
paytaxtları ilə yanaşı, qədim irsə ehtiram 
və müasir sənət dili ilə yaradılmış Bakıdan 
çıxmış yaradıcı bir məkan.

“CHELEBI” layihəsi 2013-cü ildə 
rəssam Aida Mahmudova tərəfindən təsis 
edilib. Layihənin fəlsəfəsi - Azərbaycanın 
mədəni irsinin predmet dizaynı vasitəsilə 
yenidən düşünülməsi və təqdim 
olunmasıdır. Şəhərin mərkəzində, “Port 
Baku” yaxınlığında yerləşən bu işıqlı 
və geniş məkanda qədim formalara və 
naxışlara yeni nəfəs verən kolleksiyalar 
ərsəyə gəlir.

“TIME” redaksiyası vurğulayır ki, adətən 
Azərbaycan tətbiqi sənəti deyildikdə 
ağla xalçalar gəlir. Lakin “CHELEBI” bu 
təsəvvürü genişləndirir, Azərbaycanın 
vizual kodunun nə qədər zəngin və 
çoxqatlı olduğunu nümayiş etdirir. Burada 

diqqət mərkəzində müəllif işi olan mebel, 
tekstil, keramika kolleksiyaları dayanır 
- onlar yerli qalalar və məscidlərin 
memarlığından, arxeoloji tapıntılardan, 
folklordan və XX əsr qrafikasından ilham 
alıb.

Bu əşyaların hər biri ustalar və 
rəssamlarla sıx əməkdaşlıq, muzeylərlə 
birgə iş və dərin tədqiqat prosesinin 
nəticəsidir. “TIME” qeyd edir ki, məhz 
bu cür yanaşma “CHELEBI” məkanını 
sənətkarlığa yeni baxışın simvoluna 
çevirir - burada keçmiş unudulmur, 
əksinə, müasir ifadəyə ilham verir.

“CHELEBI”nin “TIME” siyahısına 
düşməsi təkcə bir brendin beynəlxalq 
səviyyədə tanınması deyil. Bu, 
bütöv bir ölkənin, onun mədəni 
kodunun, kiçik biznesin gücünün və 
ideyaları gerçəyə çevirən insanların 
uğurunun təsdiqidir. Bu, qürur üçün 
səbəbdir - Azərbaycanın qlobal 
dizayn səhnəsində özünəməxsus, 
inamlı və parlaq səsinin olduğunu 
göstərən bir göstəricidir.

https://time.com/
collections/worlds-greatest-
places-2025/7263122/chelebi/ 

Bakıda Kosmik 
Texnologiyalar Konfransı 
-STC2025 keçirilib. Tədbirdə 
30-a yaxın ölkə təmsil 
olunub, ümumi iştirakçı sayı 
400-ü keçib. Bir çox maraqlı 
təqdimatlar nümayiş olunub.

Bakıda Kosmik 
Texnologiyalar Konfransı 
-STC2025 keçirilib. 

Konfransda müxtəlif ölkələri 
təmsil edən nümayəndələr 
iştirak ediblər. 

Tədbirdə çıxış edən 
Rəqəmsal İnkişaf və Nəqliyyat 
Nazirliyi yanında Kosmik 
Agentliyin (“Azərkosmos”) 
İdarə Heyəti sədrinin müavini 
Fuad Aslanov bildirib ki, 
konfransda 30-a yaxın ölkə 
təmsil olunur, ümumi iştirakçı 
sayı 400-ü keçib: “Biz bir çox 
maraqlı təqdimatlar gördük. 
Mərkəzi Avrasiyada suveren 
kosmik proqramların inkişafını 
müşahidə etmək mənim üçün 
çox maraqlı idi. Hesab edirəm 
ki, bu gün kosmos artıq 
qapalı məkan deyil. 
Biz mütləq beynəlxalq 
tərəfdaşlarla 
əməkdaşlığa can 
atmalıyıq, 
çünki bir 
çox yerli 
biliklər 

mövcuddur. 
İnanıram ki, 
siyasətçilər, kosmik 
agentliklər, sənaye 
və akademik 
qurumlarla birgə 
biz daha inkişaf 
etmiş kosmik 
ekosistem qura 
bilərik.

Bugünkü sessiyalar 
daha çox Yer müşahidəsi 
və telekommunikasiya 
sahəsində son inkişaf və 
texnologiyalara fokuslanacaq. 
Hazırda böyük problem 
rəqəmsallaşma artdıqca ucqar 
bölgələrin qoşulmasıdır. Biz 
həmçinin kosmik sektorda 
innovasiyalar və milli kosmik 
proqramları dəstəkləmək 
üçün lazımi investisiyaları 
müzakirə edəcəyik. Öz 
təcrübəmizdən bilirik ki, 
beynəlxalq tərəfdaşlarla 

əməkdaşlıq etmək 
nə qədər vacibdir. 

Hesab edirik ki, biz 
öz təcrübəmizi də 

paylaşa bilərik”.Fuad Fuad 
AslanovAslanov

Türkiyənin 
aparıcı kosmik 
texnologiyalar 
institutu olan 
“TÜBİTAK 
UZAY”ın 
direktor 
müavini 
Bülent 
Avenoğlu 
qeyd edib 
ki, ölkəsi 

dərin kosmos 
missiyalarına 
start verib.

“Türkiyənin 
kosmik 

imkanlarının 
inkişaf yolunu 
paylaşmaq bizim 
üçün xoşdur. 
“TÜBİTAK UZAY” 
fəaliyyətinə uzun 

illər əvvəl peyk 
texnologiyaları ilə başlayıb. 
LEO və GEO orbitlərinə 
yerləşdirilən bir çox peyk 
hazırlamışıq. Bu gün isə artıq 
dərin kosmos missiyalarına 
da başlamışıq”, - deyə o qeyd 
edib.

B.Avenoğlunun sözlərinə 
görə, Yer müşahidə və 
telekommunikasiya peykləri, 
onların alt sistemləri 
- telekommunikasiya 
avadanlıqları, enerji 
sistemləri, bort və uçuş 
kompüterləri, eləcə də 

uçuş proqram təminatları 
institut tərəfindən tam 
müstəqil şəkildə hazırlanır: 
“Bundan əlavə, optik yük 
avadanlıqları sahəsində 
də işlər aparırıq. Görüntü 
layihəsi çərçivəsində elektro-
optik kamera hazırlamışıq. 
Uzaqdan zondlama və 
görüntü emalı sahəsində 
də texnoloji imkanlarımız 
genişdir”.

AZƏRBAYCANLA 
ƏMƏKDAŞLIQDA YENİ 
İMKANLAR

Macarıstanın 
qabaqcıl texnologiya 
şirkəti “4iG Space and 
Defence Technologies”in 
nümayəndəsi Sebastyan 
Masurak bildirib ki, 
Azərbaycanın kosmos 
sahəsində artan potensialı 
və regional rolu strateji 
əməkdaşlıq üçün mühüm 
imkanlar yaradır: “Biz 
hərçənd özəl şirkətik, amma 
milli texnologiya çempionu 
olaraq məsuliyyət daşıyırıq 
və bu rolu kosmos 
sahəsində gerçəkləşdirmək 
niyyətindəyik. Hesab edirik 
ki, Azərbaycan kimi inkişaf 
edən ölkələrlə əməkdaşlıq 
həm tərəfdaşlıq ruhunu 
gücləndirəcək, həm də 
texnoloji irəliləyişə töhfə 
verəcək”.

KOSMOS ARTIQ 
QAPALI MƏKAN DEYiL

F.ABASOĞLU



ISTEHLAK

Son günlər bazarlarda 
kartofun və soğanın 
qiymətində nəzərəçarpacaq 
artım var. Hər kəs gündəlik 
süfrəsində olan bu iki əsas 
məhsulun qiymətindəki 
dəyişiklikdən narahatdır. 
Üstəlik, qiymətlərdəki artım 
xeyli müddətdir müşahidə 
edilir. Havalar artıq isinsə 
də, soğanın və kartofun 
bazardakı qiymətləri yenə də 
iki manat ətrafındadır. Bəs 
bunun səbəbləri nələrdir? 
Artımın nə zamana qədər 
davam edəcəyi insanları 
düşündürən suallardandır. 

“DÜNYADA KARTOF VƏ 
SOĞANLA BAĞLI PROBLEMLƏR 
MÜŞAHIDƏ EDILIR”

Fermer Eldar Hüseynovun 
sözlərinə görə, kartofun və 
soğanın qiymətində artım tək 
bizim ölkəmizdə deyil, bütün 
dünyada mövcuddur: “Kartof və 
soğanın qiymətində yüksəlmə 
olacağı öncədən bəlli idi. Çünki 
dünya səviyyəsində kartof 
və soğanla bağlı problemlər 
müşahidə edilir. Belarus kartof 
çıxan kimi sərhədlərini bağlı 
elan etdi və heç bir ölkəyə idxal 
olmadı. Rusiyada isə bu il kartof 
az oldu. Bu da qiymətlərə təsir 
göstərir. Digər ölkələr boşluğu 
doldurmaq üçün məcburən 
Rusiyaya axın etdilər. Bütün 
ölkələrə Rusiyadan kartof 
tədarük edildi. Bu səbəbdən 
İran da qiymətləri süni şəkildə 
qaldırdı. Bu, bizim bazarımıza 
da təsirsiz ötüşmədi. Soğanda 
da səbəblər təxminən eynidir. 
Rusiyadakı məsələlərə görə 
qiymətləri yüksəlib”.

“SƏBƏBLƏRDƏN BIRI DƏ 
ZƏRƏRVERICILƏRDIR”

E.Hüseynov bildirdi 
ki, səbəblərdən biri də 
zərərvericilərdir: “Fermerlər bu 
il xəstəliklərlə güclü mübarizə 
apara bilmədilər. Çin dərman 
vasitələrinin qiymətini 40 faiz 
qaldırdı. Alınan dərmanlar isə 
zərərvericilərə qarşı yetərli 
mübarizə üçün kifayət deyil”. 

Fermer qiymətlərə də 

aydınlıq gətirdi: “Bakıda 
hazırda Pakistandan 
gətirilmiş yuyulmuş 
kartofun kiloqramı 
1 manat 40 qəpik, 
yuyulmamışı 1 manat 
30 qəpiyə satılır. Türkiyə və 
Gürcüstan kartofu 1 manat 
20 qəpik-1 manat 30 
qəpik arasında dəyişir. 
Rayonlarda kartof 
və soğanın qiyməti 
Bakıdan da bahadır”. 

QIYMƏT BU HALDA ENƏ BILƏR
E.Hüseynovun fikrincə, 

ölkəmizdə bu məhsullar 
qonşu dövlətlərə 
baxanda çox az əkilir: 
“Biz özümüzü kartof 
və soğanla tam şəkildə 
təmin edə bilmirik. Bu 
göstərici maksimum 20-
25 faizdir. Kartof və 
soğan əkini ilə 
bağlı bazarımız 
kiçikdir. 
Ölkəmizdən 
yetərli 
qədər ixrac 
olmadığından 
daha çox 
əkilmir. Bu 
səbəbdən 
də məcburuq 
idxal edək. Əsasən 
İrandan, Pakistandan, 
Türkiyədən alırıq. Ən 
böyük idxalçılarımız Rusiya 
və İrandır. İrandan noyabr-
dekabr aylarında hər gün 
ölkəmizə 10-15 maşın kartof 
daxil olur. Bu da 100 tondan 
çox məhsul deməkdir. Kartof 
və soğan əkini ilə bağlı məsələ 
bu cür davam edərsə, 
ixracdan asılılıq davam 
edəcək”. 

Fermerin sözlərinə 
görə, bu tendensiya dəyişə 
bilər: “Yerli kartofumuz 
isə Cəlilabadda çıxmağa 
hazırlaşır. Pakistan kartofu 
da bazarlarda çoxalacaq. 
Pakistanın gömrük rüsumunda 
fərq olacağı gözlənilir. Çünki 
bununla bağlı danışıqlar olub. 
Əgər Pakistan kartofunun 
rüsumu azalsa, qiymətlər enə 
bilər. Amma dəyişiklik olmasa, 
qiymətlər bu tempdə qalacaq. 
Soğanın qiymətində isə bu 

ZƏRIF SALMANLI
zarifsalmanli@kaspi.az

İqtisadçı Rauf Qarayev isə deyir ki, illərdir 
bazarda qiymətlər bu şəkildə dəyişir: “Kartof və 

soğanla bağlı qiymət artımı və bu məhsulların 
çatışmazlığı əsasən mart-aprel aylarında 
olur. Bu il yaşadıqlarımız yeni baş verən 
proses deyil. Qiymətlərin enməsi əsasən 

may ayından etibarən başlayır. Bu da yerli 
kartofun bazara çıxarılmasından sonra olur”. 

İqtisadçının fikrincə, hazırda qiymətlərin 
belə yüksəlməsinin səbəbi mövsümi 

faktorlardır: “Rayonlarda kartofun qiyməti 1 
manat 20 qəpikdir. Növünə görə 1 manat 50 

qəpik-2 manata qədər də dəyişə bilir. Səbəbi 
stabil hava şəraitinin olmamasında görürəm. 
Çünki hava gec isindiyindən yerli kartof hələ 

yetişməyib”. 

R.Qarayevin 
sözlərinə görə, ət 
məhsullarına tələbat 
azaldıqca, kartofa 
tələbat yüksəlib: 
“Qiymətlərin 

bahalaşmasının 
səbəblərindən biri də 

kartofa tələbatın artması ola 
bilər. Buna görə 

qiymətlərdə 
enmələri görə 

bilmirik. Əvvəlki 
dövrlərdə digər 
tərəvəzlər 
bazara çıxdıqca 

kartofun qiyməti 
nisbətən aşağı 

düşürdü. Amma bir 
neçə ildir müşahidə 

etdikdə görürük ki, 
maksimum 10-20 faiz 

ucuzlaşma baş verir. Bu da 
illər üzrə tələbatın artması 

səbəbindəndir. Bu 
il də belə olması 
gözləniləndir. Bu halın 

qarşısının alınması 
üçün bazarda bolluq 

yaranmalıdır. 
Güman edirəm 
ki, may ayında 

qiymətlərdə 
enmələr 

müşahidə ediləcək”. 

İqtisadçı yerli kartof və soğan 
istehsalındakı problemlərə də 
toxundu: “Yerli kartofla bağlı bir çox 
məsələlər mövcuddur. Məsələn, 
Gədəbəy kartofunun yığılmasında 
problem olmasa da, yetişdirilməsi 
ilə bağlı problemlər var. Torpağın 
dərmanlanması, dərmanların 
qiymətinin bahalaşması kimi 
amillər təbii ki, birbaşa bazara da 
təsir edir. Dərmanların tapılması 
da xeyli çətinləşib. Bu səbəbdən 
fermerlər məhsulu saxlaya bilmirlər. 
Məhsulların saxlanması üçün 
soyuducu anbarlar da azdır və 
onların qiyməti xeyli yüksəkdir. 
Soyuducuların 
sayı çox 
olmalıdır. 
Saxlanma 
şəraiti üçün 
qiymətlərdə 
güzəştlər 
edilməlidir”. 

Rauf 
Qarayev

Gündəlik ərzaq məhsulları olan kartof və 
soğanın qiyməti bazarlarda əl yandırır. 
Ekspertlərin fikrincə, bu, bütün 
dünyada belədir. Yerli məhsul da 
hələ bazara çıxmadığı üçün qiymətlər 

bir müddət bu şəkildə qalacaq.

“Dərman baha, 
soyuducu yox”

QQiiYMƏTLƏR DƏYMƏTLƏR DƏ
Hər il təkrarlanan Hər il təkrarlanan 

prosesproses

HAVALAR DA HAVALAR DA iiSSiiNNiiR,R,

Balililər inanırlar ki, düyü adaya tanrılar tərəfindən göndərilib. 
Düyü yerli sakinlərin əsas qidasıdır. Demək olar ki, istənilən kafe 
və ya restoranda menyuda düyü yeməkləri təklif olunur. Düyüdən 

müxtəlif qəlyanaltılar və hətta qənnadı məmulatları hazırlanır.

Çəltik 
mədəniyyəti 

təhlükədə

TƏRANƏ MƏHƏRRƏMOVA
taranamaharramova@kaspi.az

Nəsillər dəyişir və tədricən 
çəltik mədəniyyətinin mənəvi 
əhəmiyyəti itir. Bundan əlavə, 
istirahət mərkəzlərinə xidmət 
üçün istifadə olunan su çatışmazlığı 
səbəbindən bir çox əkin sahələri 
artıq becərilmir. Terrasların 
yaxınlığındakı torpaqlar otel və 
restoranlar üçün alınır”, - deyə 
bələdçi bildirir: “Fermerlər deyirlər 
ki, biz əvvəl gələn qonaqlara düyü 
verirdik. İndi sahələrin yerində 
tikilən hotellərdə onlara səhər 
yeməyi verilir. Turizm ənənəvi 
kənd həyat tərzini pozur, gəncləri 
kəndlərini tərk etməyə və kurort 
zonasında işləməyə sövq edir. Digər 
tərəfdən, ekoturizm turistlərin düyü 
terraslarına marağını artırır. Bəlkə 
də bu, ənənəvi kənd təsərrüfatını 
xilas etməyin yeganə yoludur”.

ƏKINÇILIK ƏNƏNƏLƏRINI 
YAŞADAN MUZEY

Subak Düyü Muzeyi Balidə 
əkinçilik ənənələrini öyrənmək 
üçün çox maraqlı yerdir. 17 
avqust 1975-ci ildə Bali Din 
Departamentinin nümayəndəsi 
Bali “I Gusti Ketut Kaler” düyü 
becərilməsi mədəniyyətini qorumaq 
və yaymaq üçün muzey yaratmaq 
təşəbbüsü ilə çıxış edib. Bundan 
əlavə, muzeyin bazasında elmi 
mərkəz yaradılıb.

Muzey turistləri dünyada ən 
məşhur bitkilərindən birinin 

becərilməsi ilə tanış edir. 
Eksponatlar İndoneziyada 

çəltik plantasiyalarının 
tarixi haqqında 
məlumat verir.

“DUYU CƏNNƏT
“DUYU CƏNNƏTii”NDƏN

”NDƏN
Balidə düyü terrasları əsas 

turizm marşrutudur. Bu 
sahələr minlərlə hektar 

ərazini əhatə edir, bəzilərinin 
isə iki min ildən çox yaşı var.

Adaya səyahət edən turistlər 
üçün düyü terraslarına maraqlı 
turlar təşkil edilir. Bu səfərlər 
düyü yetişdirilməsinin tarixi, 
məhsulun yığılması, bu 
əvəzsiz Asiya məhsulunun 
qədim becərilməsi metodları 
ilə tanış olmağa imkan verir. 
Düyü terraslarda - təpələrin 
yamaclarında yaradılmış 
pillələrdə və düzənlik sahələrdə 
yetişdirilir. Terrasların 
əksəriyyətinə giriş pulludur: 
20.000 rupi (2 AZN). 

TANRILARIN HƏDIYYƏSI
Bali torpağında ilk düyünü 

kimin və nə vaxt əkdiyi dəqiq 
məlum deyil. Bu barədə 
çoxlu əfsanələr var. Balililər 
inanırlar ki, düyü adaya tanrılar 
tərəfindən göndərilib. Düyü 
yerli sakinlərin əsas qidasıdır. 
Onlar hər gün bu qidadan 
istifadə edirlər. Demək olar ki, 
istənilən kafe və ya restoranda 
menyuda düyü yeməkləri təklif 
olunur. Düyüdən müxtəlif 
qəlyanaltılar və hətta qənnadı 
məmulatları (məsələn, düyü 
konfetləri, kofelər) hazırlanır. 

MÜQƏDDƏS 
RƏNGLƏRIN ANLAMI

Adada ən məşhur düyü 
terrası Balinin mərkəzində 
yerləşən Tegallalang düyü 
sahələridir. Terraslarda ağ, qara, 
qəhvəyi, qırmızı və sarı düyü 
sortları yetişdirilir. Bələdçimiz 
izah edir ki, balililərin dini 
mifologiyasında hər rəngin öz 
anlamı var. Məsələn, ağ sülh 
və əmin-amanlıq simvoludur. 
Qara bədbəxtliyin və kədərin 
rəngi olsa da, pis 

ruhları qorxudur. Qırmızı 
müsbət və yaradıcı enerjini, 
səmavi harmoniyanı simvolizə 
edir, pisliyə qalib gəlir və onu 
yaxşılığa çevirir. Sarı saflığın 
rəngi, bilik, harmoniya, ağıl 
gücüdür. 

Terraslarda müxtəlif 
tərəvəzlər, kokos, kofe, banan 
yetişdirilir. Yüzlərlə kəndli 
bu tarlalara qulluq edir. Dar 
pilləli terraslardan heç bir 
texnika keçə bilmədiyindən 
fermerlərə işlərində yalnız 
torpağı şumlamaq üçün 
istifadə edilən camışlar kömək 
edir: “Sahələrdə çəltik əl ilə 
yetişdirilir. Hər hektardan ən 
azı dörd ton çəltik götürülür”, - 
deyə bələdçi məlumat verir. 

Baharda əkin sahələrini 
su basdığı dövrüdür. Çəltik 
əkilməsi və məhsul yığımı 
günlərində çöllərdə yerləşən 
kiçik qurbangahlarda tanrılara 
dualar edilir.

QARŞILIQLI YARDIM SISTEMI
Adada çəltik sahələrinin 

suvarılması üçün subak  
adlanan ənənəvi Bali suvarma 
sistemindən istifadə olunur. 

Subak mədəniyyəti Bali 
həyatının 

ayrılmaz hissəsinə çevrilib. 
Subak sistemində məbədlər çox 
mühüm rol oynayır. Bələdçimiz 
nəql edir ki, Subakın çox güclü 
qarşılıqlı yardım sistemi var: 
“Bütün fermerlər düyülərinin 
bir hissəsini cəmiyyətə verirlər. 
Oradan düyü kasıb ailələrə, 
xəstələrə, qocalara paylanır. 
Fermerin tarlasının sahəsi nə 
qədər böyükdürsə, o, bir o qədər 
çox su istifadə edir və ümumi 
fonda bir o qədər yüksək töhfə 
verir. Subak icmasının üzvləri 
su ehtiyatlarından istifadə ilə 
bağlı qanunları, onlara nəzarət 
sistemini, hətta qrup üzvləri 
arasında pozuntulara görə 
cəzaları dəqiq müəyyən ediblər. 
Düyü əkilməsi, yetişdirilməsi 
və yığılması çoxsaylı rituallarla 
müşayiət olunur. Subakın bütün 
üzvləri Allahla, təbiətlə və bir-
biri ilə harmoniyada yaşayırlar. 
Hətta mühəndis dizaynları və 
düyü becərmə dövrləri 
də bu mənəvi və 
fəlsəfi prinsipləri 
rəhbər tutur”. 

UNESCO 
unikal Subak 
sistemini 

qorumaq üçün onu  2012-ci 
ildə Ümumdünya Mədəni 
İrs siyahısına daxil edib. 
Təşkilatın əsas şərti müasir 
texnologiya və gübrələrdən 
imtina etməklə ekoloji cəhətdən 
təmiz düyü yetişdirilməsidir. 
Adaya istirahətə gələn 
amerikalılar, avropalılar 
və avstraliyalılar arasında 
düyüyə böyük tələbat var. 
Bundan əlavə, Balidəki düyü 
plantasiyaları tətilə gələnlər 
arasında çox populyardır. 
“Adada turizmin inkişafı ilə 
yerli fermerlərin ənənəvi 
həyat tərzi xeyli geri düşdü. Bu 
gün gənclər valideynlərinin 
təsərrüfatlarında işləmək 
istəmirlər. Böyük şəhərlərdə 
və turizm mərkəzlərində uğur 
və pul qazanmaq tarlalarda 
işləməkdən daha asandır. İndi 
adada fermerlərin sayı azalıb. 
Onların orta yaşı 45-50-

dir.

Bu mövsüm də fərdi performansları 
ilə önə çıxan, parıldayan adlar oldu. 
20 il əvvəlin futbolu ilə müqayisədə 
onların sayı elə də çox deyil, ancaq 
hələ də komandasını arxasınca 
daşımağı bacaran futbolçular var.

Avropada futbol 
mövsümü sona 
çatmaq üzrədir. 

Böyük liqaların həlledici 
mərhələsi gedir. Fransada 
artıq çempion bəllidir, 
Almaniya və İngiltərədə 
qalibin kimliyinə böyük 
ölçüdə aydınlıq gəlibsə, 
İspaniya və İtaliyada 
gərgin mübarizə davam 
edir. Müasir futbol daha 
çox kollektiv oyundur, 
əsasən taktika, mübarizə 
ön plandadır. Əksər 
mütəxəssislər hesab 

edirlər ki, bu da fərdi 
performansları get-gedə 
arxa plana keçirir. Lakin 
futbolu bunsuz təsəvvür 
etmək də mümkün deyil. 
Bu mövsüm də fərdi 
performansları ilə önə 
çıxan, parlayan adlar oldu. 
20 il əvvəlin futbolu ilə 
müqayisədə onların sayı 
elə də çox deyil, ancaq hələ 
də komandasını arxasınca 
daşımağı bacaran futbolçular 
var. Budəfəki yazımızda 
mövsümün parlayan 
simalarından bəhs edəcəyik.

“Real”ın 
yeni Raulu

Adı Raul olsa da, onu 
daha çox Serxio Ramosa 

bənzədirlər. Söhbət 
Madrid “Real”ının bu 

mövsüm parıldayan 
ulduzu Raul Asensiodan 

gedir. David Alaba 
və Eder Militanın 
zədələnməsindən 

sonra “kral klubu”nun 
məşqçilər korpusu 

müdafiənin 
mərkəzindəki problemi 

daxili resurslarla həll 
etmək qərarına gəldilər. 

Noyabrın sonlarında 
heç kəsin tanımadığı 21 
yaşlı Raul Asensio əsas 
komandada debüt etdi. 

Bundan sonra onun 
yüksəlişi başladı. İlk 

matçdan etibarlı 
oyunu ilə seçilən 

gənc müdafiəçi 
tezliklə əsas heyətin 

daimi üzvünə çevrildi. 
Həm topla davranışı 

yüksək səviyyədə 
olan, həm də fiziki 
hazırlığı ilə diqqət 

çəkən Asensio 
artıq 46 matçda 

meydana çıxıb 
və iki məhsuldar 

ötürməsi var. 
“Real”dakı 

parlaq 
çıxışından sonra 

gənc oyunçu 
İspaniya milli 

komandasına da 
dəvət alıb. 

Usman Dembele bəlkə də karyerasının 
ən yaxşı mövsümünü keçirir. PSJ-nin erkən 
çempionluğunun, komandasının Çempionlar 
Liqasında yarımfinala adlamasının əsas 
səbəbkarlarından biri məhz odur. 27 yaşlı 
ulduz bu mövsüm 43 matçda 32 qol və 11 
assistlik performans göstərib. “Barselona”da 
özünü tam aça bilməyən Dembele məhz Luis 
Enrikenin rəhbərliyi altında performansının 
pikinə çatıb. Bu səbəbdən onun adını qeyd 
etməmək mümkün deyil.

Lakin bu mövsüm Luis Enrikenin 
“coker”i Dezire Duedir. Keçən ilin yayında 
“Bavariya”dan imtina edib “Renn”i 
PSJ-yə dəyişən 19 yaşlı futbolçu Paris 
klubunun oyununa istiqamət verən 
addır. Yarımmüdafiənin mərkəzində, 
hücumçunun gerisində, cinahlarda, 
hətta hücumun mərkəzində oynamağı 
bacaran Due Avropada mövsümün 
ən yaxşı driblinqçilərindəndir. Bu mövsüm 
46 matçda meydana çıxan gənc oyunçu 13 
qol və 12 assistlə yadda qalıb. Dembele, 
Xviça Kvaratsxeliya kimi ulduzların olduğu 

komandada belə məhsuldarlıq göstərməsi 
onun gələcəyindən gözləntiləri artırıb. Due 
artıq Fransa millisinə dəvət alıb. 

MARMUŞ, OLISE VƏ DIGƏRLƏRI
Bu mövsüm parıldayan ulduzlardan bəhs 

edərkən, Omar Marmuş, Maykl Olise, Xeyni 
Qittens, Xulian Alvares kimi adları unutmaq 
olmaz. Mövsümün ilk yarısını “Ayntraxt”da 
keçirdikdən sonra “Mançester Siti”yə 
transfer olunan Marmuşun komandası daha 
yaxşı performans sərgiləsəydi, indi ən çox 
ondan bəhs edilərdi. Fərdi nəzər 

yetirdikdə, misirli forvard 47 matçda 27 
qol, 16 məhsuldar ötürmə kimi fantastik 
statistikaya malikdir. Yayda “Mançestsr 
Siti”ni “Atletiko”ya dəyişən Xulian Alvares 
də İspaniya paytaxtında özünü “suda 
balıq” kimi hiss edir. O, 49 oyunda 26 
qol vurub, 5 assist edib. “Bavariya”da 
Maykl Olise mövsümün əsas ulduzudur. 
Fransalı futbolçu yayda transfer olduğu 
Münhen klubunun “düşünən beyni”dir. Bu 
mövsüm 17 assist edən yarımmüdafiəçi 13 
dəfə də rəqib qapısına özü yol tapıb. Hər 
mövsüm üzə yeni ulduz çıxaran Dortmund 
“Borussiya”sında isə bu il də istisna olmadı. 
“Arılar”ın əsas siması Ceymi Qittendsir. 20 
yaşlı ingilis futbolçu bu mövsüm 8 qol və 
4 assistlə komandanın əsas simalarından 
oldu.

Bu adlar sübut edir ki, fərdi istedad hələ 
də futbolda mühüm rol oynayır. Hər biri 

meydanda parlayan bir ulduz, tribunada 
isə azarkeşlərin ümididir. Onların çıxışı, 

təkcə klubunu deyil, bütün futbol 
dünyasını həyəcanlandırır. Omar Omar 

MarmuşMarmuş
Dezire Dezire 

DueDue

2022-ci ildə “Lids”dən 
“Barselona”ya transfer olunan 
Rafinya bu mövsümün əvvəlinə qədər 
komandada ortabab oyunçulardan 
idi. O, keçən il zəif performans 
sərgiləməsə də, yayda komandadan 
gedişi gündəmə gəlmişdi. Rafinyaya 
Səudiyyə Ərəbistanından sərfəli təklif 
var idi. Lakin Kataloniya klubunun yeni 
baş məşqçisi Hansi Flik braziliyalının 
komandada qalması üçün təkid etdi. 
Məhz almaniyalı mütəxəssisin gəlişi 
Rafinya üçün ikinci nəfəs oldu.

2024/25 mövsümündə ulduzu 
parıldayanlardan danışırıqsa, Rafinyanı 
çəkinmədən ilk sıraya qoymaq olar. 
O, 49 oyunda 30 qol və 23 məhsuldar 
ötürmə ilə yadda qalıb. Mövsümün 
əvvəlində Lamin Yamal, Pedri, Robert 
Levandovski kimi adların “Barsa”nın 
əsas ulduzları olacağı güman edilirdi. 
Lakin Rafinya proqnozları alt-üst etdi. 
O, qitənin bir nömrəli klub turnirində 
12 matçda 12 qol vurub. Təkcə bu 
fakt Rafinyanın necə əla mövsüm 
keçirdiyinin sübutudur.

“Barselona”dan bəhs etmişkən, 
klub bu mövsüm də bir neçə gənc 
oyunçuya şans verdi. “La Masiya”dan 
gələnlər arasında daha çox diqqət 
çəkən isə Kubarsidir. Düzdür, o, keçən 
mövsümün ikinci yarısında da əsas 
komandada çıxış edib. Lakin bu il 
daha çox diqqət çəkir. 18 yaşlı Kubarsi 
artıq əsas heyət üzvüdür. Bu mövsüm 
35 matçda meydana çıxan mərkəz 
müdafiəçisi etibarlı oyunu ilə yanaşı, 
bir assistlə də yadda qalmağı bacarıb.

Rafinya üçün ikinci nəfəs

Luis Enrikenin “coker”i - Dezire Due

Maykl Maykl 
OliseOlise

ULDUZLARIULDUZLARI
BU MOVSUMUN BU MOVSUMUN 
PARILDAYANPARILDAYAN      

